
ЕТТИКУНЛИК

(Давоми 2-саҳифада).(Давоми 2-саҳифада).

(5-саҳифада ўқинг).

ФАКТ
Ўзбекистон Респуб-
ликаси Президенти 
Шавкат Мирзиёев-

га тадбиркорлар билан 
навбатдаги очиқ муло-
қотга тайёргарликнинг 
бориши юзасидан ахбо-
рот берилди.

Ўзбекистон Респуб-
ликаси Президенти-
нинг “Тадбиркорлар 

куни муносабати билан 
соҳа вакилларидан бир 
гуруҳини мукофотлаш 
тўғрисида”ги  Фармони 
эълон  қилинди.

Оғир атлетика: Осиё 
чемпионатининг ол-
тинчи кунги баҳсла-

рида ҳамюртларимиз 18 
та медални қўлга киритди.

Нодирбек Абдусат-
торов “Esports World 
Cup-2026” мусобақа-

сида Пранав ва Дудани 
мағлуб этиб, кейинги бос-
қичга йўл олди.

(Давоми 3-саҳифада).

ЎЗБЕКИСТОНни ни 
танимоқ бахтитанимоқ бахти

(Давоми 8-саҳифада).(Давоми 8-саҳифада).

– Домла, ҳаётингизнинг олтмиш 
йилдан зиёдини микроорганизм-
лар ва ферментларини тадқиқ 
этишга бағишлаб келмоқдасиз. 
Ўтган даврда турли фанлар ўз 
устуворлигини бой бериб, бошқа 
фанлар таркибига сингиб кетди. 
Шундай шароитда Сиз микробио-
логиянинг истиқболига қандай қа-
райсиз?

– Бугунги кунда микробиоло-
гияни келажак фани дейишга асос 
бор, назаримда. Чунки биотехноло-
гияларнинг жадал ривожини мик-
роорганизмларсиз тасаввур қилиш 
қийин. Бугун агробиотехнология, 
саноат биотехнологияси, синтетик 
биология, биоремедиация, микро-
биом технологиялари, биоёқилғи 
ишлаб чиқариш, янги антибиотиклар 
ва шунга ўхшаш аксарият иннова-

цион йўналишларнинг ривожланиши 
микроорганизмлар билан бевосита 
боғлиқ. Ферментлар эса бу жараён-
ларнинг энг муҳим таркибий қисми 
ҳисобланади. Улар табиатдаги энг 
самарали биологик катализаторлар 
бўлиб, жараёнларни миллионлаб 
марта тезлаштириш қобилиятига 
эга. Энг муҳими, бу жараёнлар меъ-
ёрдаги босим, мўътадил ҳарорат ва 
нейтрал муҳит шароитида кечади. 
Бу эса ферментлар иштирокидаги 
технологияларни экологик хавфсиз 
ва энергия тежамкор тавсифланиш-
га олиб келади.
Ферментларнинг яна бир муҳим 

афзаллиги – уларнинг юқори дара-
жада махсуслиги. Ҳар бир фермент 
муайян моддага таъсир қилади. 

ИЛМ ЙЎЛИ                

ÈÑÒÈ£ÁÎËËÈ ÈÑÒÈ£ÁÎËËÈ 
É¤ÍÀËÈØÉ¤ÍÀËÈØ

Ўзбекистон ФА академиги Ўзбекистон ФА академиги 
Қаҳрамон ДАВРОНОВ Қаҳрамон ДАВРОНОВ 
билан суҳбатбилан суҳбат

Дунё аждар каби тўлғонган чоғда,
Темир исканжада қолганда Ватан,
Йигит-қизлар кирди метин сафларга,
Курашга кирдилар – бир жону бир тан.

Миллат елкасига офтоб тегсин деб,
Миллат кўкрагини кўтарсин дея,
Миллат ҳуқуқини англатди улар,
Мақсаддан чекинмай бирор сония.

Улар қаторида бир оташюрак
Қиз бор, лекин кўпга маълум эмас у.
Халқнинг оғирини енгил қилмоқчи,
Ҳалима бўлса ҳам ҳалим эмас у.

Ўқиб-ўрганиш ва пухта тажриба
Ёш ўзбек қизининг камоли бўлди. 
Суд-ҳуқуқ тизими заҳматларида
Ватан манфаати аъмоли бўлди.

ДОСТОНДАН ПАРЧА

ЭЪТИРОФ

ÓÌÐ ÑÀÎÄÀÒÈÓÌÐ ÑÀÎÄÀÒÈ
Ўзбекистон суд-ҳуқуқ тизими дарғаларидан бири 

Ҳалима Муҳитдинова (1916–1984) хотирасига бағишланади. 

(Давоми 4-саҳифада).

Ҳаммаси 2016 йил 30 декабрь куни – йил охирининг энг банд, энг 
тиғиз кунларидан бирида – академиклар билан бўлиб ўтган учрашув-
дан бошланди. Янги йил арафасида, барча ўз оилавий ва расмий 
ишлари билан банд бўлган бир пайтда, Давлатимиз раҳбари Шавкат 
Мирзиёев ўз жадвалидан беш-олти соатни ажратиб, мамлакатимиз 
академиклари билан бевосита учрашди. Суҳбат мавзуси енгил эмас-
ди: ўша пайтда Фанлар академияси оғир аҳволда эди, илм-фан тизи-
ми ўз йўналишини йўқотган, кўплаб олимлар ўз салоҳиятини рўёбга 
чиқара олмаётган эди. 
Президентимиз ҳар бир академикнинг фикр ва таклифини сабр билан охи-

ригача тинглади. Суҳбат якунида тўлиқ қаноатланмагани сезилиб турса-да, 
қатъий хулоса қилди: илм-фан экотизимини, албатта, тиклаш керак, чунки 
бизда ўрта асрлардан буён давом этиб келаётган буюк олимлар – Хоразмий, 
Беруний, Ибн Сино, Улуғбек каби алломалар мероси бор ва бу мерос бугунги 
авлодни ҳам шунга муносиб ишларга даъват этади. 

ИФТИХОР

ХIХ аср охири ва ХХ аср бошида 
Маҳмудхўжа Беҳбудий ҳазратла-
ри икки бор Туркия шаҳарларига 
ташриф буюради. Айниқса, 1914 
йилдаги сафари “Ойина” журнали 
саҳифаларида батафсил ёритила-
ди. Алломанинг жадидлик ғояси 
ва ислоҳотларига куч-қувват бер-
ган омил ҳам айни сафар таассу-
ротлари, хусусан, Кичик Осиёдаги 
тараққий меваларига гувоҳ бўлга-
нидир. Бугун эса Ўзбекистондан 
ўрганиладиган даврлар келди. 

ÈËÌ-ÈËÌ-
ÔÀÍÈÌÈÇÍÈÍÃ ÔÀÍÈÌÈÇÍÈÍÃ 

ßÍÃÈ É¤ËÈßÍÃÈ É¤ËÈ

Тарих ва бугун уйғунлик Тарих ва бугун уйғунлик 
касб этган фильмкасб этган фильм

СУНЪИЙ ИНТЕЛЛЕКТ – 
ЯНГИ ДРАЙВЕР

Ҳафтанинг энг муҳим воқеа-
ларидан бири сунъий интеллект 
(СИ) экотизимини ривожланти-
риш бўйича тақдимот бўлди.
Сўнгги йилларда амалга оши-

рилган тизимли ислоҳотлар на-
тижасида Ўзбекистон сунъий 
интеллектга тайёрлик бўйича 
халқаро рейтингда 25 поғона 
юқорилаб, 62-ўринга кўтарилди. 
Мамлакат олдига қўйилган мақ-
сад эса янада амбицияли. Ўз-
бекистонимиз 2030 йилга қадар 

дунёдаги энг илғор 50 та давлат 
қаторига кириш, СИ асосидаги 
дастурий маҳсулот ва хизматлар 
ҳажмини 1,5 миллиард доллар-
га етказиш ҳамда 200 дан ортиқ 
йирик лойиҳаларни амалга оши-
ришни устувор вазифа сифати-
да белгилаган.
Бугунгача 24 миллион дол-

ларлик инфратузилма яратил-
ган бўлса, мавжуд кластерни 
кенгайтириш учун яна 70 мил-
лион доллар йўналтирилади. 
Шунингдек, Қорақалпоғистонда 
хорижий инвесторлар билан 
биргаликда йирик дата-марказ-

лар лойиҳалари амалга оши-
рилмоқда.
Сунъий интеллектнинг сама-

радорлиги унга тақдим этила-
диган маълумотлар сифати (Big 
Data)га боғлиқ. Шу боис, вазир-
лик ва идоралардаги маълумот-
ларни пухта хатловдан ўтказиш 
ва ягона, ишончли маълумотлар 
тўпламини шакллантириш вази-
фаси қўйилди.
Жорий йилнинг ўзидаёқ иқти-

содиёт ва ижтимоий соҳада 100 
дан ортиқ СИ-лойиҳалар ама-
лиётга жорий этилади. Тиббиёт 
ва энергетика соҳасида касал-

ликларни барвақт аниқлаш ва 
энергия сарфини оптималлаш-
тириш, транспорт ва божхона йў-
налишида логистика ва юкларни 
рақамли назорат қилиш, жамоат 
хавфсизлиги, экология, геология 
ва ҳуқуқий хизматлар йўналиши-
да IT-Park резидентлари ва 20 
дан ортиқ СИ-лабораториялари 
асосий локомотив бўлади. Жо-
рий йилда ушбу йўналишдаги 
резидентлар сони 300 тага, хиз-
матлар ҳажми 2 триллион сўмга, 
экспорт эса 160 миллион дол-
ларга етказилади.
Технологик сакрашни амал-

га оширишнинг энг асосий оми-
ли – бу кадрлардир. Ўзбекистон 
бу борада кенг кўламли таълим 
ташаббусларини бошлади. Бу-
гунгача 1,5 миллиондан ортиқ 
фойдаланувчи СИ бўйича серти-
фикат олди. 900 нафар раҳбар, 3 
мингдан ортиқ давлат хизматчи-
си ва 1 минг нафар банк ходим-
лари махсус ўқитилди. Келгуси 
икки йилда ушбу лойиҳа орқали 
ўқувчилар, талабалар ва ўқитув-
чилар учун оммавий СИ-савод-
хонлиги таъминланади.
Президент Шавкат Мирзиёев 

томонидан белгилаб берилган 
топшириқлар шуни кўрсатадики, 
Ўзбекистон сунъий интеллект 
соҳасида кузатувчи эмас, балки 
минтақада рақамли стандарт-
ларни белгиловчи ва глобал бо-
зорга маҳсулот экспорт қилувчи 
фаол иштирокчига айланмоқда.

КЎЧАЛАР ВА КЎНГИЛЛАР ЧАРОҒОН БЎЛГАЙ

Бошланиши 1-саҳифада.

Айнан шу кундан – оддий маъму-
рий буйруқдан эмас, балки билди-
рилган чуқур ишонч ва масъулият-
дан – Ўзбекистон илм-фанининг 
янги йўли бошланди.

МУСТАҲКАМ ПОЙДЕВОР
Орадан ўтган йилларни санаб 

ўтиш мумкин, аммо рақамлар ор-
тида турган маъно муҳимроқ. 2017 
йилда, яъни, ўша муҳим учрашув-
дан кўп ўтмай, Ўзбекистон Фанлар 
академияси қайта жонлантирилди. 
Президентимизнинг академия тар-
кибидан чиқариб юборилган қатор 
институтларни қайтариб, моддий-
техник базасини тиклаш бўйича 
махсус қарори қабул қилинди, со-
ҳага катта маблағ ажратилди. 

2017 йил кузига келиб, мамла-
кат тарихида биринчи марта илм-
фан ва инновация масалалари 
билан махсус шуғулланадиган Ин-
новацион ривожланиш вазирлиги 
ташкил этилди. Қисқа уч йилликка 
мўлжалланган Инновацион ривож-
ланиш стратегияси қабул қилиниб, 
асосий қадамлар аниқ белгилаб 
олинди. 
Бир сўз билан айтганда, 2017–

2021 йиллар давомида илм-фан 
ривожи йўналишида зарур пойде-
ворлар барпо этилди. “Илм-фан 
ва илмий фаолият тўғрисида”ги 
ва “Инновацион фаолият тўғриси-
да”ги тарихий қонунлар қабул қи-
линди, “Илм-фанни 2030 йилгача 
ривожлантириш концепцияси” тас-
диқланди. Илм-фан ва инновацион 
ривожланишни сарҳисоб қилиш 
мақсадида Миллий маъруза қабул 
қилиш йўлга қўйилди. Ана шундай 
очиқ таҳлилли Миллий маъруза-
нинг 2017–2021 йиллар сарҳисоби 
чоп этилди.

2022 йилда эса Жаҳон банкининг 
“Ўзбекистон миллий инновация 
тизимини модернизация қилиш” 
лойиҳаси доирасида тайёрланган 
Миллий маърузада биринчи марта 
бутун экотизим – давлат бошқару-
ви, таълим ва кадрлар тайёрлаш, 
билим ва ғоя яратиш, молиялаш-
тириш, инфратузилма ва тижорат-
лаштириш, илм-фан маданияти 
каби олти йўналиш бўйича батаф-
сил харитага туширилди. Айнан шу 
ҳисоботда биз ўзимизга нисбатан 
холис бўлдик: илм-фан ва бизнес 
ўртасидаги алоқа заиф эканини, 
инновация фаолиятининг асосий 
қисми Тошкентда тўпланиб қолга-
нини очиқ тан олдик. Бу – мақтаниш 
учун эмас, тузатиш учун ёзилган 
ҳисобот эди.

2023 йилда эса бошқарув мус-
таҳкамланди: Инновацион ривож-
ланиш вазирлиги Олий таълим 
вазирлиги билан бирлаштирилиб, 
Олий таълим, фан ва инновация-
лар вазирлиги ташкил этилди. 
Мақсад аниқ – таълим, илм ва ин-
новацияни бир нуқтага тўплаб, уни 
миллий устувор вазифа сифатида 
сақлаб қолишдан иборат эди. Ушбу 
жараённинг ичида бўлган, бу иш-
ларда қатнашган кўплаб мутахас-
сислардан бири сифатида шуни 
айта оламанки, бу осон йўл бўлма-
ди, аммо бекор ҳам кетмади.
Тўққиз йил давомида амалга 

оширилган ишларни бир сўз би-
лан таърифлаш мумкин: пойдевор. 
Қонунлар, институтлар, стратегик-
режа, бирлашган бошқарув – бу-
ларнинг ҳаммаси кўзга унчалик 
ташланмайдиган, аммо устига мус-
таҳкам бино қурилиши керак бўл-
ган асос эди. 
Шуни алоҳида таъкидлаш ке-

ракки, дунёда бошқа давлатлар 
ҳам шунга ўхшаш ислоҳотларни 
бошлаган. Баъзи қўшни мамлакат-
ларда ўн йилдан ортиқ давом этган 
ислоҳотларга, янги вазирликлар ва 
дастурларга қарамай, Глобал инно-
вация индексидаги ўрин деярли ўз-
гармай қолгани, юқори технологик 
экспорт улуши эса йиллар даво-
мида пасайиб борганини кузатиш 
мумкин. Илмий мақолалар сони 
сезиларли ошган бўлса-да, аксин-

ча, уларга оид иқтибослар сони 
пасайган, патент аризалари эса ўн 
йилга яқин деярли бир жойда тур-
ган. Сабаби оддий: янги қонунлар 
ва ташкилотлар эски, ўзгармаган 

тизим устига шунчаки қўйиб қўйил-
ган, олий таълим, бизнес ва давлат 
ўртасидаги ҳамкорлик эса кўпинча 
форум ва меморандумлар даража-
сида қолиб кетган – натижада ис-
лоҳот фақат қоғозга ёпиштирилган, 
бошқача айтганда, атрофда “инно-
вациясиз инновация” тушунчаси 
шаклланишига олиб келганди.
Ўзбекистон бошқа йўлдан бор-

ди. Биз тизимни шунчаки “янгилаш” 
эмас, уни ҳақиқатан ҳам бошидан 
қайта қуришга интилдик: эски ту-
зилма устига янги вазирлик жой-
лаштириш билан чекланмадик, 
балки аввал мустақил, кейин таъ-
лим тизими билан чуқур бирлашти-
рилган, ўз фаолиятини доимий ра-
вишда қайта кўриб чиқадиган янги 
институционал мантиқ яратдик. 

ЭНГ МУҲИМ НАТИЖАЛАР 
Тўққиз йиллик ишнинг натижа-

сини фақат сўз билан эмас, рақам 
билан ҳам кўрсатиш мумкин ва бу 
рақамлар учала Миллий маъруза 
ҳисоботида аниқ қайд этилган.
Биринчидан, олимлар сони ва 

сифати ўсди. Расмий маълумот-
ларга кўра, ҳар бир миллион аҳо-
лига тўғри келадиган тадқиқотчи-
лар сони 2020 йилда 876 кишини 
ташкил этган бўлса, 2021 йилда бу 
кўрсаткич 1002 кишига етди – яъни, 
биринчи марта минг кишилик чега-
радан ўтди. Фалсафа докторлари 

(PhD) сони деярли икки баробар 
ошди. Бу – ўрта даромадли давлат-
лар даражасига яқинлашиш дега-
ни, гарчи ривожланган давлатлар 
(масалан, Жанубий Кореяда бу 
кўрсаткич 7980 кишини ташкил эта-
ди) билан ҳали катта фарқ сақла-
ниб қолса-да. 
Иккинчидан, мамлакатимиз Гло-

бал инновация индексида сези-
ларли ўсиш кўрсатди: 2015 йилда 
141 давлат орасида 122-ўринда 
турган Ўзбекистон 2025 йилга ке-
либ 79-ўринга кўтарилди. Лекин бу 
ердаги энг муҳим жиҳат фақат ўрин 
эмас. Жаҳон интеллектуал мулк 
ташкилоти Ўзбекистонни тўрт йил 
кетма-кет “overperformer” – яъни, 
мамлакатнинг иқтисодий даража-
сига нисбатан кутилганидан анча 

яхши натижа кўрсатаётган давлат 
деб тан олди. Бошқача айтганда, 
биз фақат бойлигимиздан эмас, 
ақл-заковатимиздан фойдаланиб 
ютуқларга эришмоқдамиз. 
Учинчидан, юқорида айтилган 

икки қонун ва “Илм-фанни 2030 
йилгача ривожлантириш концеп-
цияси” орқали мамлакатда бирин-
чи марта илм-фан ва инновация 
учун яхлит ҳуқуқий негиз яратилди. 
Бу – кўринмас, лекин жуда муҳим 
натижа: энди ҳар бир кейинги қа-
рор шу негизга таянади.

МАСЪУЛИЯТЛИ БОСҚИЧ
Биламизки, пойдевор – ҳали 

иморат дегани эмас. Бугун биз 
балки энг масъулиятли босқичга 
кирмоқдамиз: тўққиз йил давоми-
да яратилган қонунлар, институт-
лар, инфратузилма ва бошқарув 
тизими энди амалиётга айланиши, 
кундалик фойда бериши керак. 
Бошқарув анча интеграциялашган 
ва мустаҳкамланган – аммо бу йўл 
ҳали тугамаган. Аксинча, айнан шу 
босқичда яна ҳам кўпроқ эътибор, 
сабр ва маблағ талаб этилади, чун-
ки энди вазифа фақат қонун қабул 
қилиш ёки институт тузиш эмас, 
балки ўша қонун, ўша институт, ўша 
инфратузилмани фермер, олим, 
тадбиркор ва оддий фуқаронинг 
кундалик ҳаётида ишлатиб кўрса-
тишдир.
Бу ерда мен газета ўқувчилари-

дан ҳеч нарсани яширмоқчи эмас-
ман: 2022 йилги Миллий маъруза 
ҳисоботда ўзимиз ёзган муаммо-
лар – илм-фан ва бизнес ўртаси-
даги заиф алоқа, тадқиқотларни 
тижоратлаштириш механизмла-
рининг етишмаслиги, Тошкентдан 
ташқарида илмий фаолиятнинг 
сустлиги – булар ҳалигача тўлиқ 
ҳал бўлгани йўқ. Шуни ҳам очиқ ай-
тиш керак: илм-фанга ажратилаёт-
ган маблағ ялпи ички маҳсулотнинг 
0,14 фоизидан ошмайди, дунё ўр-
тача кўрсаткичи эса 2,63 фоизни 
ташкил этади – яъни, биздан 15–20 
баробар юқори. Бу – заифлик бел-
гиси эмас, балки нимага кўпроқ 
эътибор бериш кераклигининг 
аниқ кўрсаткичидир: пойдевор 
қуриб бўлинди, энди унинг усти-
га иморат қурмоқ, яъни, амалий 
натижа, фойда ва ишончга эриш-
моқ зарур, дегани.

КЕЛАЖАККА БОҒЛИҚ 
ВАЗИФА

Энди келажакка назар ташлай-
лик. Ҳар йили мамлакатимизда 
деярли бир миллионга яқин чақа-
лоқ дунёга келмоқда, аҳолимиз-
нинг учдан бир қисмига яқини эса 
ўн беш ёшгача бўлган болалар ва 
ёшлардан иборат. Бу – оддий де-
мографик рақам эмас, бу – келажак 
ўн йилликда қандай жамият қури-
шимизга боғлиқ масала.
Шу ёшлар учун биз нима тайёр-

лаб қўйяпмиз? Агар улар фақат 
имтиҳон топшириш, диплом олиш 
ва иш қидиришни ўрганса, биз кат-
та имкониятни бой берамиз. Агар 
улар мактабданоқ илм, тажриба ва 
тадбиркорлик руҳида тарбиялан-
са, уларнинг ҳар бири келажакда 

олим, фермер-инноватор ёки стар-
тап асосчиси бўлиши мумкин.
Шу билан бирга, Ўзбекистон 

энди фақат мамлакат ичида эмас, 
минтақада ҳам масъулиятни зим-
масига олмоқда. 1993 йилда Орол 
денгизини сақлаш халқаро жамғар-
масига асос солган давлатлардан 
бири сифатида Ўзбекистон 2027–
2029 йилларда бу жамғармага 
учинчи марта раислик қилади. Сув, 
иқлим, озиқ-овқат хавфсизлиги, ра-
қамли бошқарув каби масалаларни 
фақат миллий эмас, минтақавий 
миқёсда ҳал қилиш – бу бизнинг 
олдимиздаги навбатдаги катта ва-
зифа.

РЕЙТИНГДАН ЭКОТИЗИМГА, 
ЭКОТИЗИМДАН КЕЛАЖАККА
Тўққиз йил олдин мамлакатимиз 

олдида савол турарди: илм-фан 
нима учун кўринмайди? Бугун са-
вол бошқача: илм-фан кимга хиз-
мат қилмоқда? Илм-фан қуйи қат-
ламгача етиб бориб, назариядан 
ишончга, ёшлар учун келажакка 
қўйилган қадамга айланиши шарт. 
Биз, Янги Ўзбекистон бунёдкор-

лари ўз илмимиз билан нафақат 
юртимиз, балки минтақамизни ри-
вожлантиришга ҳам масъулмиз. 
Шунда илм-фандаги пешқадамли-
гимиз миллий ютуқ эмас, умумий 
тараққиётга айланади ҳамда дунё 
учун намуна даражасига кўтарила-
ди. 
Давлатимиз раҳбари илм-фан-

га, ёшларга ва келажакка қатъий 
ишонган ҳолда белгилаб берган 
марраларга ҳали етганимиз йўқ. 
Бу марра сари давом этаётган йў-
лимиз ҳозир янги, янада кенгроқ ва 
чуқурроқ босқичга кирмоқда.

ИМКОНИЯТ БИЛИМ БИЛАН 
УЙҒУНЛАШСА...

Бу мақолани турли касб, турли 
ёш ва турли қарашдаги одамлар 
ўқишини ҳисобга олиб, қуйидаги-
ча мурожаат қилишни маъқул топ-
дим.
Ўтган тўққиз йиллик давр – Пре-

зидентимиз раҳбарлигида бутун 
давлат тизими йўналиши қандай 
ўзгарганининг исботи. Энди ҳар 
бир вазирлик, ҳар бир ҳокимлик ўз 
соҳасида илм-фан ва инновация-
ни қўшимча эмас, асосий восита 
сифатида кўриши керак. Илм-фан 
ва таълим жамоасига: сиз яратган 
ҳар бир мақола, ҳар бир патент, ҳар 
бир тарбияланган талаба – бу мил-
лий бойлик, деб уқтирмоқчиман, 
бу йўлдан асло тўхтаманг. Лекин 
бу билим қаерда, кимнинг ҳаётида 
ишлади, деган саволни ўзимизга 
муттасил беришимиз керак.
Ёшлар ва ёш тадбиркорларга 

юзланиб, халқаро рейтингларда 
кўтарилишимиз ҳар бирингизга 
имконият яратиш учун хизмат қил-
син, дейман. Стартап, лаборато-
рия, фермер хўжалиги – барчаси 
сизнинг ғояларингизни кутмоқда. 
Сизлардаги иштиёқ, интилиш ва 
бунёдкорлик ташаббуслари жуда 
муҳим омил. Илм-фанга, иннова-
цияларга, таълимга ажратилаёт-
ган ҳар бир сўм – харажат эмас, 
узоқ муддатли инвестиция, қачон-
ки, улар сизнинг кучингиз ва били-
мингиз билан уйғунлашса. Юқо-
рида келтирилган рақамлар, ўсиб 
бораётган тадқиқотчилар сони, 
кўтарилаётган рейтинг, буларнинг 
барчаси сизга, албатта, қанот бў-
лади.

ÈËÌ-ÔÀÍÈÌÈÇÍÈÍÃ 

Иброҳим АБДУРАҲМОНОВ,
Ўзбекистон Республикаси 
қишлоқ хўжалиги вазири,

 академик

Бошланиши 1-саҳифада.

Билинглар, 
энди давлатлар 
ҳудуди билан эмас, 

билими билан, аҳоли сони 
билан эмас, технологияси 
билан, табиий бойликлари 
билан эмас, инсон 
капитали билан рақобатга 
киришмоқда.

Шавкат МИРЗИЁЕВ,
Ўзбекистон 

Республикаси 
Президенти

Ҳисоблаш қувватларининг оши-
рилиши, сифатли маълумотлар ба-
засининг яратилиши, “5 миллион СИ 
етакчилари” ва маҳаллий стартап-
ларнинг қўллаб-қувватланиши Ўзбе-
кистоннинг рақамли иқтисодиётини 
мутлақо янги ва барқарор ривожла-
ниш босқичига олиб чиқади.

ҲАМКОРЛИКНИНГ      
ЯНГИ ДАВРИ

Ўзбекистон Республикаси Пре-
зиденти Шавкат Мирзиёев ва Аме-
рика Қўшма Штатлари Президенти 
 Дональд Трамп ўртасида бўлиб ўт-
ган телефон мулоқоти икки давлат 
ўртасидаги стратегик шерикликнинг 
янги, юқори ва тарихий босқичга чиқ-
қанини яна бир бор намойиш этди. 
Ушбу мулоқот икки етакчи ўртасидаги 
ишончга асосланган яқин алоқалар 
нафақат дипломатик формат, балки 
аниқ амалий натижалар келтираёт-
ган амалий шерикликнинг мустаҳкам 
пойдевори эканини исботлади.

Мулоқотда стратегик шерикликни 
янада чуқурлаштириш, хусусан, иқ-
тисодий соҳадаги натижалар таҳлил 
қилинди. Иқтисодий ҳамкорлик бў-
йича уч йиллик дастур изчил амал-
га оширилаётгани икки томонлама 
савдо-инвестициявий муносабат-
ларга тизимли тус бермоқда. Амери-
ка – Ўзбекистон ишбилармонлик ва 
инвестиция кенгашининг илк йиғили-
ши ўтказилиши ишбилармон доира-
лар учун янги имкониятлар эшигини 
очди.

Ўзбекистон вилоятлари ва АҚШ 
штатлари ўртасидаги тўғридан-тўғри 
ҳамкорликнинг кенгайиши иқтисодий 
ўсишни “қуйидан” бошлаб рағбатлан-
тирмоқда.

АҚШ фуқаролари учун визасиз 
тартибнинг жорий этилиши икки 
мамлакат фуқаролари ўртасидаги 
масофани қисқартириб, алоқаларни 
фаоллаштирди. Мулоқотда фуқаро 
авиацияси, автомобилсозлик, тоғ-
кон саноати, энергетика, металлур-
гия, сунъий интеллект ва рақамли 
технологиялар каби юқори техноло-
гик соҳалардаги қўшма лойиҳалар 
кун тартибининг асосий қисмини 
ташкил этди. Бу Ўзбекистоннинг гло-
бал қиймат занжирига қўшилиш ва 
инновацион иқтисодиётга ўтиш йўли-
даги қатъий қадамидир.

Глобал ва минтақавий хавфсизлик 
масалаларида эса томонлар ўзаро 
фикр алмашиб, низоларни фақат 
тинч ва дипломатик йўл билан ҳал 
этиш принципига содиқ эканликла-
рини тасдиқладилар.

БУНЁДКОРЛИК – 
ЮКСАЛИШ ДЕМАК

Мамлакатимизда ҳар йили анъ-
анавий тарзда нишонланадиган Қу-
рувчилар куни байрами бу йил мут-
лақо янги руҳ ва улкан бунёдкорлик 
натижалари билан кутиб олинди. 
Президент Шавкат Мирзиёевнинг 
соҳа ходимларига йўллаган байрам 
табригида таъкидланганидек, бугун-
ги кунда қурилиш ва шаҳарсозлик 
сектори Янги Ўзбекистоннинг замо-
навий қиёфасини белгиловчи ва мил-
лий иқтисодиётнинг жадал ўсишини 
акс эттирувчи “жаҳоннома” кўзгусига 
айланди. Ушбу табрикда ва соҳада 
амалга оширилаётган ислоҳотларда 
сўнгги 10 йилда эришилган чўнг миқ-
ёсли ютуқлар, рақамлаштириш ва 
келажак шаҳарсозлик концепцияла-
ри ўз ифодасини топди.

Мамлакатимиздаги бунёдкорлик 
фақат уй-жойлар билан чекланиб 
қолмай, балки миллий ўзлик, маъ-
навият ва келажак муҳандислигини 
ўзида мужассам этмоқда. Ислом ци-
вилизацияси маркази, Имом Бухорий 
ёдгорлик мажмуаси ва Бурҳониддин 
Марғиноний туризм маркази каби 

ноёб иншоотлар миллий меъморчи-
лик анъаналарининг янги босқичига 
айланди.

Пойтахтдаги Янги Тошкент, Ну-
рафшон, Бобур (Андижон), Ширин 
(Самарқанд) ва Ал-Хоразмий (Хо-
разм) каби мегалойиҳалар мутлақо 
янги муҳандислик ечимлари ҳамда 
“яшил” қурилиш тамойиллари асоси-
да барпо этилмоқда.

Давлатимиз раҳбарининг байрам 
табриги фидокор қурувчиларга бил-
дирилган юксак эҳтиром, шу билан 
бирга Янги Ўзбекистоннинг шаҳар-
созлик ва инфратузилмавий тарақ-
қиёти бўйича узоқ муддатли страте-
гияси тарҳидир.

ЭНЕРГЕТИКА 
БАРҚАРОРЛИГИ – 
ТАРАҚҚИЁТ МАЁҒИ

11 август куни Президент Шавкат 
Мирзиёев раҳбарлигида нефть-газ 
бозорида барқарорликни таъмин-
лаш, иқтисодиёт тармоқлари ва 
аҳолига углеводород ресурсларини 
узлуксиз етказиб бериш чора-тад-
бирлари бўйича муҳим тақдимот бў-
либ ўтди. Мамлакатимизда саноат 
қувватларининг шиддат билан кен-
гайиши, янги корхоналарнинг ишга 
тушиши ва аҳоли сонининг ўсиши 
табиий газ ва нефть маҳсулотларига 
бўлган талабни мунтазам оширмоқ-
да. Бундай шароитда ички бозорни 
зарур ресурслар билан барқарор 
таъминлаш ва мавсумий тақчил-
ликнинг олдини олиш миллий хавф-
сизлик даражасидаги устувор вази-
фадир. Ушбу тақдимотда куз-қиш 
мавсуми олдидан қазиб чиқариш, 
қайта ишлаш, логистика, нархлар 
барқарорлиги ва суюлтирилган газ 
ишлаб чиқариш ҳажмини ошириш 
бўйича муҳим оператив ва стратегик 
топшириқлар берилди.

Тақдимотда аҳоли ва ижтимоий 
соҳа объектлари учун ўта муҳим 
бўлган суюлтирилган газ таъмино-
тига алоҳида эътибор қаратилди. 
Давлатимиз раҳбари томонидан “Ўз-
бекнефтгаз” АЖга суюлтирилган газ 
ишлаб чиқариш ҳажмини йил яку-
нига қадар режадаги 520 минг тон-
на ўрнига 606 минг тоннага етказиш 
топширилди. Бу қўшимча 86 минг 
тонна суюлтирилган газ демакдир ва 
у асосан чекка ва олис ҳудудлардаги 
аҳоли эҳтиёжларини кафолатли таъ-
минлашга йўналтирилади.

Ички бозорда нефть ва газ маҳ-
сулотлари нархининг сунъий ва 
асоссиз ўсишига йўл қўймаслик бў-
йича қатъий чоралар белгиланди. 
Маҳсулотларни биржа савдоларига 
реал талабдан келиб чиқиб ишлаб 
чиқариш ҳамда логистика харажат-
ларини қисқартириш, ресурсларни 
асоссиз ушлаб туриш, сунъий де-
фицит юзага келтириш ва нархлар-
ни ошириш ҳолатларининг олдини 
олиш бўйича таъсирчан назорат 
ўрнатиш топширилгани, манзиллар 
ва ҳудудлар кесимида ресурсларни 
олдиндан захиралаш ҳамда ташувчи 
ва сотувчи корхоналар фаолиятини 
ўзаро мувофиқлаштириш шулар 
жумласидан.

Тақдимот шуни кўрсатадики, дав-
лат раҳбарияти энергетика бозори-
даги вазиятни кунлик мониторинг 
қилмоқда. Тинчлик ва иқтисодий 
барқарорликнинг марказида турган 
энергетика хавфсизлиги – қазиб чи-
қаришни кўпайтириш, ички бозор-
ни устувор таъминлаш ва нархлар 
чайқовига йўл қўймаслик орқали ка-
фолатланади. Белгиланган вазифа-
ларнинг сўзсиз бажарилиши куз-қиш 
мавсумида иқтисодиёт тармоқла-
рининг бир маромда ишлашини ва 
аҳоли хонадонлари узлуксиз энергия 
билан таъминланиб, кўчалар ва кўн-
гиллар чароғон бўлишини кафолат-
лайди.

Иқбол МИРЗО

КЎЧАЛАР ВА КЎНГИЛЛАР КЎЧАЛАР ВА КЎНГИЛЛАР 
ЧАРОҒОН БЎЛГАЙЧАРОҒОН БЎЛГАЙ

Натижада маҳсулот юқори тозаликда 
олинади, чиқиндилар миқдори камаяди 
ва маҳсулотни қўшимча тозалаш учун 
сарфланадиган харажатлар ҳам сезилар-
ли даражада қисқаради. 
Бутун дунёда замонавий илм-фан маз-

кур йўналишдаги тадқиқотларда салмоқ-
ли ютуқларга эришмоқда. Бугун оқсил 
инженерияси, йўналтирилган эволюция, 
сунъий интеллект ва дастурий ўқитиш 
технологиялари ёрдамида мақсадли ху-
сусиятларга эга янги ферментларни яра-
тиш имконияти мавжуд. Бу эса турли со-
ҳалар эҳтиёжларига мос юқори самарали 
биокатализаторларни ишлаб чиқишга 
хизмат қилмоқда.
Айни пайтда ферментлар озиқ-овқат 

саноати, фармацевтика, қишлоқ хўжа-
лиги, тўқимачилик, кир ювиш воситала-
ри ишлаб чиқариш, биоёқилғи тайёрлаш 
каби кўплаб соҳаларда кенг қўлланил-
моқда. Шу жиҳатдан қараганда, микроор-
ганизмлар ва ферментларни кенг қам-
ровли тадқиқ этиш нафақат илм-фан 
ривожи, балки иқтисодиётнинг турли со-
ҳалари учун ҳам салмоқли амалий аҳа-
мият касб этади.

– Кейинги йилларда экстремал ша-
роитларда яшовчи микроорганизм-
ларни ўрганишга жаҳон миқёсида 
алоҳида эътибор қаратилаётганини 
кузатдик. Мазкур тенденция қайси 
омиллар билан боғлиқ ҳолда вужудга 
келди?

– Экстремал шароитларда яшайдиган 
микроорганизмлар ноқулай муҳитга мос-
лашиш жараёнида ўзига хос биологик ху-
сусиятларга асосланган механизмларни 
ишга солади. Ҳар қандай тирик организм 
каби улар ҳам ҳаётини сақлаб қолиш 
учун ўзининг ички имкониятларидан юқо-
ри даражада фойдаланади. Масалан, 
озуқа етишмаганда янги муҳитга кўчади, 
кислород танқислигида эса ҳаво кўпроқ 
бўлган қатламларга ҳаракат қилади. Ана 
шу мослашув жараёнида камёб биомо-
лекулалар ва ферментлар ҳосил бўлади.
Биз томонимиздан олиб борилаётган 

тадқиқотларда асосий эътибор галофил 
ва галотолерант, яъни, тузга чидамли 
микроорганизмларга қаратилган. Улар 
амилаза, липаза, протеаза, целлюлоза, 
ксиланаза, ДНК-полимераза каби қатор 
муҳим ферментларни синтез қилади. Бу-
ларнинг энг муҳим афзаллиги шундаки, 
улар юқори шўрланиш, экстремал муҳит, 
органик эритувчига эга ва юқори ҳарорат 
каби оғир шароитларда ҳам ўз фаолли-
гини сақлаб қолади. Шу боис, улар са-
ноатнинг турли тармоқлари учун катта 
амалий аҳамиятга эга.
Айниқса, қишлоқ хўжалигида бундай 

микроорганизмларга бўлган қизиқиш 
йил сайин ошиб бормоқда. Шўрланиш 
нафақат Ўзбекистон, балки дунёнинг 
кўплаб мамлакатларида ечимини ку-
таётган, долзарб муаммоларни  вужудга 
келтираётганлиги сир эмас. Ризосфера 
микроорганизмлари ишлаб чиқарадиган 
ферментлар ўсимликларнинг туз стрес-
сини енгиллаштиришга, фосфор ва азот 
каби озуқа элементларини ўзлаштири-
шини яхшилашга, темир билан таъмин-
ланишини кучайтиришга ҳамда ҳужай-
раларни оксидланиш стрессидан ҳимоя 
қилишга хизмат қилади. Ушбу механизм-
лар орқали ўсимликларнинг шўрланган 
тупроқларда ҳам ўсиши ва ривожланиши 
учун қулай шароит яратилади.

– Бугун мамлакатимизда биотехно-
логиянинг ривожланишини қандай ба-
ҳолайсиз?

– Менимча, сўнгги йилларда эришил-
ган ютуқлар Ўзбекистонда биотехноло-
гия фаол шаклланиш ва жадал ривожла-
ниш босқичида турганлигини асослайди. 
Соҳага давлат томонидан берилаётган 
эътибор, илмий инфратузилмани тако-
миллаштириш, халқаро ҳамкорликнинг 
кенгайиши ва ёш олимларни қўллаб-қув-
ватлаш каби омиллар бу йўналиш та-
раққиётига ижобий таъсир кўрсатмоқда. 
Айниқса, агробиотехнология, микробио-
логия, ўсимликлар геномикаси ва био-
фармацевтика соҳаларида салмоқли на-
тижалар кўзга ташланмоқда.
Бу борада, мамлакатимизда ушбу 

йўналишларда шаклланган илмий мак-
таблар ҳам муҳим ўрин тутади. Фанлар 

академияси тизимидаги институтлар, 
ихтисослашган университетлар ва ил-
мий марказлардаги мутахассис олимлар 
томонидан экстремал муҳит микроор-
ганизмлари, ризосфера бактериялари, 
микроб ферментлари, ўсимликлар гене-
тикаси ва селекцияси бўйича салмоқли 
тадқиқотлар амалга оширилмоқда.
Таъкидлаб ўтиш лозимки, юқоридаги-

лар билан бир қаторда, Ўзбекистоннинг 
табиий шароити ҳам биотехнология учун 
катта имкониятлар яратади. Шўрхоклар, 
чўл ҳудудлари, баланд тоғлар ва ги-
першўр кўллар каби ноёб экотизимлар 
янги микроорганизмлар, ферментлар ва 
биологик фаол моддаларни излаш учун 
бебаҳо табиий лаборатория вазифасини 
бажаради. Бу ресурслардан самарали 
фойдаланиш келажакда мамлакатимиз-
нинг бу соҳада рақобатдошлигини янада 
оширишга хизмат қилади.
Албатта, ечимини кутаётган масала-

лар ҳам бор. Аввало, илмий ишланма-
ларни тижоратлаштириш даражасини 
янада ошириш зарур. Кўплаб истиқбол-
ли лойиҳалар лаборатория босқичидан 
ишлаб чиқаришгача етиб бормаяпти. 
Шунингдек, биотехнологик стартаплар, 
хусусий инвестициялар ва юқори техно-
логияли компаниялар сонини кўпайти-
риш, замонавий илмий ускуналар билан 
таъминлаш ҳамда биоинформатика, син-
тетик биология ва сунъий интеллект йў-
налишларида малакали мутахассислар 
тайёрлаш бугунги куннинг муҳим вазифа-
ларидан ҳисобланади.
Ўйлашимча, келгуси йилларда мам-

лакатимиз учун энг истиқболли йўна-
лишлар агробиотехнология, ўсимликлар 
ўсишини рағбатлантирувчи бактериялар, 
микроб ферментлари, биоўғитлар, эко-
логик биотехнология, биофармацевтика 
ҳамда геномика ва сунъий интеллект би-
лан боғлиқ тадқиқотлар бўлади. 
Шубҳа йўқки, ушбу йўналишлар геноми-

ка, биоинформатика ва сунъий интеллект 
технологиялари билан уйғун ривожланти-
рилса, яқин ўн йилликда Ўзбекистон агро-
биотехнология соҳасида халқаро миқ ёсда 
муносиб ўрин эгаллайди.

– Тушунишимча, муаммо илмий иш-
ланмаларнинг йўқлигида эмас, балки 
уларни катта ҳажмда ишлаб чиқариб, 
истеъмолчигача етказиш масаласида 
экан. Шундайми?

– Ҳа. Илмий ишланмаларимиз бор, 
уларнинг дастлабки намуналари ҳам 
яратилган. Лекин уларни катта ҳажмда 
ишлаб чиқариш ва бозорга олиб чиқиш 
имкониятларимиз ҳозирча чекланган.
Бугунги кунда институтимизда қатор 

препаратлар яратилган, уларга миллий 
ва Европа патентлари олинган. Ҳозир 
илм-фанда “ақлли ўғитлар” деган ту-
шунча кенг қўлланмоқда. Бундай ўғит-
лар ўсимликнинг эҳтиёжига қараб зарур 
миқдордаги азот, фосфор, калий ва бош-
қа элементларни етказиб бера олади. 
Уларнинг бир қисми микроорганизмлар 
асосида яратилади. Бозорга чиқиш, ав-
вало, ишлаб чиқариш ҳажми билан боғ-
лиқ. Қайси маҳсулотга эҳтиёж борлиги ва 
у қанча миқдорда керак бўлишини аниқ 
билиш муҳим. Масалан, “ақлли ўғитлар” 
мисолида оладиган бўлсак, ўсимликка 
қачон ва қанча миқдорда азот керакли-
гини ҳисобга олиш лозим. Худди шунинг-
дек, аҳоли учун қайси дори воситалари-
га эҳтиёж борлиги ва уларнинг зарурий 

ҳажмини ҳам тўғри белгилаш зарур. Би-
роқ асосий муаммо – уларни катта ҳажм-
да ишлаб чиқариш ва истеъмолчигача 
етказиш масаласидир. Агар сифатли ва 
оммавий ишлаб чиқариш йўлга қўйилса, 
мамлакатимизда микробиология саноати 
ҳамда микроб биотехнологиясини ривож-
лантириш учун кенг имкониятлар мав-
жуд.
Фармацевтика йўналишида ҳам сал-

моқли натижаларга эришилган. Жумла-
дан, инсон ошқозон-ичак тизими фао-
лиятини қўллаб-қувватловчи янги авлод 
пробиотик препаратлари яратилган. Би-
роқ уларни дорихона тармоқларига олиб 
чиқиш учун замонавий ускуналар ва йи-
рик ишлаб чиқариш қувватлари зарур.
Менимча, мамлакатимизда биотех-

нологияни ривожлантиришнинг асосий 
илмий салоҳияти Микробиология инсти-
тутида жамланган. Бу ерда яратилаётган 
ишланмаларга эҳтиёж бор, уларнинг ис-
теъмолчилари ҳам кутиб турибди. Энди 
асосий вазифа – ушбу маҳсулотларни за-
рур ҳажмда ишлаб чиқариш ва истеъмол-
чига етказишдан иборат. Ҳозир биз айнан 
шу йўналишда ишлаяпмиз.

– Сўнгги 50-55 йилда микробиоло-
гия соҳасидаги энг катта ютуқлар си-
фатида қандай ютуқларни санаб ўти-
шингиз мумкин?

– Энг муҳим кашфиётлардан бири мо-
лекуляр генетика ва рекомбинант ДНК 
технологияларининг яратилиши бўлди. 
Бу генларни бир организмдан иккинчиси-
га кўчириш, генетик модификацияланган 
микроорганизмлар яратиш ва рекомби-
нант оқсиллар олиш имконини берди. 
Натижада инсон инсулини, ўсиш гормо-
ни, интерферонлар ҳамда бир қатор вак-
циналарни микроорганизмлар ёрдамида 
ишлаб чиқариш технологиялари ама-
лиётга жорий этилди.
Иккинчи муҳим қадам 1983 йилда по-

лимераза занжир реакцияси (ПЗР) усули-
нинг яратилиши бўлди. Бугун ушбу тех-
нологиясиз микробиологияни тасаввур 
қилиш қийин. У инфекцияларни тез ва 
тўғри аниқлаш, суд-тиббий экспертизаси, 
геномларни ўрганиш ҳамда экологик тад-
қиқотларни янги босқичга олиб чиқди.
Шу билан бирга, микроорганизмлар 

геномларининг тўлиқ ўқилиши ва мета-
геномика усулларининг ривожланиши 
фанда янги имкониятларни очди. Илгари 
лабораторияда ўстириш мумкин бўлган 
микроорганизмларгина ўрганилар эди. 
Метагеномика эса тупроқ, сув, океанлар, 
инсон ва ҳайвон организми каби муҳит-
лардан ДНКни бевосита таҳлил қилиш 
имконини берди. 

XXI асрнинг энг йирик кашфиётла-
ридан яна бири – CRISPR-Cas геномни 
таҳрирлаш технологиясидир. У бактерия-
ларнинг табиий ҳимоя механизми асоси-
да яратилган бўлиб, бугунги кунда ирсий 
касалликларни даволаш, янги ўсимлик 
навларини яратиш ва юқори самарали 
микроорганизмларни конструкциялашда 
кенг қўлланилмоқда.
Сўнгги йилларда инсон микробиоми-

ни ўрганиш ҳам микробиологияда янги 
саҳифа очди. Инсон организмида яшов-
чи минглаб микроорганизмлар иммуни-
тет, моддалар алмашинуви ва кўплаб 
касалликларнинг ривожланиши билан 
бевосита боғлиқ экани илмий жиҳатдан 
исботланди. Шу боис, бугун микробиом-
ни айрим олимлар инсоннинг ўзига хос 
“виртуал органи” сифатида баҳоламоқда.
Экстремал муҳитларда яшовчи мик-

роорганизмларнинг кашф этилиши ҳам 
катта аҳамиятга эга бўлди. Улар юқори 
ҳарорат, кучли шўрланиш, юқори босим 
ёки экстремал кислоталик шароитлари-
да ҳам яшай олади. Масалан, “Thermus 
aquaticus” бактериясидан олинган Taq-по-
лимераза ферменти ПЗР технологияси-
нинг асосий таркибий қисмига айланди. 
Бу кашфиёт бутун молекуляр биология 

тараққиётига кучли туртки берди.
Шу билан бирга, микроорганизмлардан 

атроф-муҳитни нефть, оғир металлар ва 
бошқа зарарли моддалардан тозалашда, 
қишлоқ хўжалигида эса ўсимлик ўсишини 
рағбатлантирувчи биопрепаратлар яра-
тишда кенг фойдаланилмоқда. Айниқса, 
ризосфера микроорганизмлари асосида 
ишлаб чиқилаётган биоўғитлар тупроқ 
унумдорлигини ошириш ва шўрланишга 
қарши курашишда муҳим аҳамият касб 
этмоқда.

– Устоз, Сиз узоқ йиллардан буён шу 
соҳада фаолият юритиб келяпсиз. Бу-
гун микробиология ва, умуман, илм-
фаннинг ривожланиши Сизни қониқ-
тирадими?

– Мен кўпинча “охирги йилларда” де-
ган иборани ишлатишни ёқтирмайман. 
Лекин ҳақиқатни тан олиш керак. Мана, 
ҳозир биз суҳбатлашиб турган институт 
корпуси етти йил олдин деярли фойда-
ланишга яроқсиз ҳолатда эди. Президен-
тимиз махсус қарор асосида институтни 
ривожлантириш учун 1 миллион 200 минг 
доллар маблағ ажратди ва замонавий 
асбоб-ускуналар билан таъминлаш иш-
лари бошланди.
Бугун лабораторияларимизда микро-

биологиянинг дастлабки босқичларидан 
тортиб, мураккаб тадқиқотларгача бўлган 
ишларни Хитой, Россия, Беларусь ва дунё-
нинг бошқа ривожланган  давлатлар дара-
жасида олиб бориш имкониятига эгамиз. 
Шунингдек, антибиотикларга чидамли-

лик – резистентлик бугунги кунда глобал 
муаммолардан бирига айланиб бормоқ-
да. Мутахассисларнинг айрим прогноз-
ларига кўра, агар бу жараён шу тарзда 
давом этса, келажакда оддий инфекция-
ларни даволаш ҳам мураккаблашиши 
мумкин. Шу сабабли, янги антимикроб 
моддаларни яратиш ва микроорганизм-
ларнинг имкониятларини чуқур ўрганиш 
долзарб вазифага айланмоқда.

– Ҳозир айрим шифокорлар, хусу-
сан, педиатрлар антибиотикларни им-
кон қадар кам қўллаш тарафдори. Жа-
миятда эса антибиотикларга нисбатан 
салбий муносабат шаклланмоқда. Сиз 
бунга қандай қарайсиз?

– Антибиотиклар деганда, бир мик-
роорганизм, ўсимлик ёки бошқа биологик 
манбаларда ҳосил бўлиб, бошқа мик-
роорганизмлар фаолиятини тўхтатиш ху-
сусиятига эга биологик фаол моддаларни 
тушунамиз. “Антибиотик” атамаси 1942 
йилда америкалик микробиолог Селман 
Ваксман томонидан илм-фанга киритил-
ган. Антибиотикларни саноат миқёсида 
ишлаб чиқариш технологияларини ярат-
ган олимлар эса Нобель мукофотига са-
зовор бўлган.
Қизиқ томони шундаки, ўша даврнинг 

ўзидаёқ олимлар антибиотиклардан 
нотўғри фойдаланиш келажакда жиддий 
муаммоларга олиб келиши мумкинлиги-
ни таъкидлаган. Аслида, антибиотикни 
қўллашдан олдин касалликни қўзғатаёт-
ган микроорганизм айнан қайси препа-
ратга сезгир эканини микробиологик таҳ-
лиллар орқали аниқлаш керак. Шифокор 
беморнинг тарихини, аввал қайси анти-
биотикларни қабул қилганини ва организ-
мининг хусусиятларини билиши шарт.
Микроорганизмлар мослашувчан, бир 

антибиотик таъсирида уларнинг бир қис-
ми нобуд бўлса, айримлари вақтинча 
фаоллигини йўқотади, яна бир қисми эса 
чидамлилик ҳосил қилиб қолиши мумкин. 
Антибиотиклардан нотўғри фойдаланиш 
айнан ана шу чидамли штаммларнинг кў-
пайишига олиб келади.
Шунинг учун антибиотикларга нисба-

тан салбий муносабатнинг шакллани-
шига маълум маънода ўзимиз ҳам са-
бабчимиз. Кўпинча одамлар шифокорга 
мурожаат қилмасдан дорихонадан анти-
биотик сотиб олади. Бола иситмаси ту-
шиши билан даволашни муддатидан ол-
дин тўхтатиб қўяди. Натижада касаллик 
қўзғатувчи бактериялар антибиотикка 
мослашиб, резистентлик ривожланади.
Бугун айрим педиатрларнинг антибио-

тикларни имкон қадар кам қўллашга ча-
қираётгани ҳам бежиз эмас. Чунки кўплаб 
инфекцияларда организмнинг ўзи, иммун 
тизими ва табиий ҳимоя механизмлари 
муҳим рол ўйнайди. Ҳар бир иситмада 
ёки шамоллашда дарҳол антибиотик қўл-
лаш шарт эмас, деб ўйлайман.

– Раҳмат, устоз, ўйлайманки, суҳба-
тингиздан муштарийларимиз кўплаб 
зарур маълумотлар билан бирга, ўзла-
рини қизиқтирган долзарб саволларга 
ҳам жавоб олишди. Сизга уларнинг но-
мидан ҳам миннатдорлик билдириб, 
илм-фан йўлидаги шарафли ишларин-
гизда янада залворли зафарлар тилаб 
қоламиз!

Васила ҲАБИБУЛЛАЕВА 
суҳбатлашди.

ÈÑÒÈ£ÁÎËËÈ É¤ÍÀËÈØ
Бошланиши 1-саҳифада.

Фанни кўпинча билим деб ўйлашади. Фан 
фақатгина билим бўлмай, шу билимдан қандай 
фойдаланиш уқуви, яъни, идрокдир.

Василий КЛЮЧЕВСКИЙ

ф
ф

ҲАЁТ ЙЎЛИ

Александр Флеминг 1881 йилда Шотлан-
диянинг Айршир ҳудудида туғилган. 
У Лондондаги Муқаддас Мария шифохонаси 

тиббиёт мактабидаги таҳсил жараёнида бак-
териология соҳасига қизиқиб қолади. Илмий 
фаолиятида профессор Алмрот Райт муҳим 
ўрин тутган. Унинг раҳбарлигида иммунитет, 
инфекциялар ва бактериялар билан боғлиқ 
тадқиқотлар олиб борди. Шу даврда Флеминг 
кузатувчанлиги ва тажрибаларга танқидий ён-
дашиши билан эътиборга тушди. Биринчи жа-
ҳон уруши даврида ҳарбий госпиталда ярадор 
аскарларни даволаш билан бирга, инфекция-
лар муаммосини ҳам ўрганди. У баъзи анти-
септикларни яраларга нотўғри қўллаш зарар-
ли бўлиши мумкинлигини кузатди. 

КАШФИЁТ ТАДРИЖИ

Таътилдан лабораториясига қайтган Фле-
минг стафилококк бактериялари ўстирилган 
Петри идишларидан бирида моғор пайдо бўл-
ганини кўрди. Эътиборлиси, моғор атрофида 
бактериялар ўсмаган эди. Олим бу ҳолатни та-
содиф деб қабул қилмади. У моғор бактерия-
ларнинг ўсишини тўхтатувчи қандайдир модда 
ишлаб чиқараётган бўлиши мумкинлигини тах-
мин қилди. Кейинчалик бу модда пенициллин 
деб номланди. Флеминг 1929 йилда ўз тад-
қиқот натижаларини илмий мақола сифатида 
 эълон қилди. 
Пенициллиннинг ҳақиқий дорига айланиши-

да Оксфорд университети олимлари Говард 
Флори ва Эрнст Чейннинг хизмати беқиёс. 
Улар Флемингнинг дастлабки тадқиқотларига 
таяниб, пенициллинни ажратиб олиш, тоза-
лаш ва уни тиббий мақсадларда қўллаш усул-
ларини ишлаб чиқдилар. 1940 йилда ўтказил-
ган тажрибаларда пенициллин оғир бактериал 
инфекцияга чалинган сичқонларнинг ҳаётини 
сақлаб қолиши мумкинлиги намойиш этилди. 
1941 йилда пенициллин инсонда қўлланди.
Иккинчи жаҳон уруши даврида АҚШ ва Буюк 

Британияда уни саноат миқёсида ишлаб чи-
қариш йўлга қўйилди. Пенициллиннинг кенг 
тарқалиши оғир бактериал инфекциялар, яра 
инфекциялари ва пневмония каби касаллик-
ларни даволаш имкониятларини кескин ошир-
ди. Уруш даврида кўплаб ярадорларнинг ҳаё-
тини сақлаб қолишда ҳам муҳим роль ўйнади.

ЭЪТИРОФ

1945 йилда Александр Флеминг, Эрнст Чейн 
ва Говард Флори физиология ёки тиббиёт бў-
йича Нобель мукофотига сазовор бўлдилар. 
Мукофот уларнинг пенициллинни кашф этиши 
ва унинг турли юқумли касалликларга қарши 
даволаш таъсирини очиб бергани учун тақдим 
этилди.
Бу мукофот муҳим ҳақиқатни кўрсатади: 

буюк илмий кашфиёт кўпинча бир инсоннинг 
ғояси билан бошланса-да, уни инсоният ман-
фаатига хизмат қиладиган технология ва до-
рига айлантириш учун кўплаб олимларнинг 
меҳнати талаб этилади.

ОГОҲЛАНТИРИШ

Пенициллиннинг кашф этилиши инфекцион 
касалликларни даволаш тарихида янги давр-
ни бошлади. Унинг муваффақияти бошқа ан-
тибиотикларни излаш ва ишлаб чиқишга ҳам 
катта туртки берди. Шу маънода, Флемингнинг 
кашфиёти фақат битта дори воситасининг 
яратилиши эмас, балки замонавий инфекцион 
тиббиётнинг шаклланишига асос солган ил-
мий воқеа бўлди.
Флеминг антибиотикларнинг келажакда 

нотўғри қўлланиши хавфини ҳам яхши анг-
лаган олимлардан эди. У пенициллин етарли 
бўлмаган миқдорда ёки нотўғри қўлланса, бак-
териялар дори таъсирига чидамли бўлиб бо-
риши мумкинлигидан огоҳлантирган. 

Жасмина ИСРОИЛ тайёрлади.

Ишни бошлар экан, қарши тўлқинлар
Пўлатдек тоблади унинг феълини.
Ҳаёт уммон бўлса, курашга кирди
Бахтиёр кўрай деб юрту элини.

...Ўттизинчи йиллар охири эди,
Асрий Мирзачўлни ўзлаштиришда
Кутиб олиб минглаб чўлқуварларни,
Ташкилотчи бўлди шу қийин ишда.

Ёзда кафтдек соя, қишда чўп, ўтин,
Тунда чироқ, кундуз ташнага сув йўқ.
Йўқни йўндиргувчи Ҳалима билан
Меҳнаткаш қавмнинг кўнгли бўлди тўқ.

...Инсонлик ҳуқуқи, ахлоқ ҳуқуқи,
Яхшилик ҳуқуқи – ҳидоят бўлди.
Нокаслар ноҳақдан бош кўтарса гар,
Адолат – энг олий қадрият бўлди. 

Севиб танлагани беҳаловат иш, 
Билади сўз чўғин ким айтишини.
Кеч қолса, кўчада кутади она,
Қизин тўрт мучаси соғ қайтишини.   

...Ўлканинг танг қолган гўшаларида
Кезганда Иккинчи Жаҳон уруши
Болалар, аёллар, қарияларни
Таҳқирлаганида фашист юриши.

Худо ёрлақаган тупроғимизга
Эшелон-эшелон хор-зорлар келди.
Онасиз гўдаклар, мажруҳ оналар,
Хўрланган, абгорлар, озорлар келди.

Халқим, сенинг меҳру саховатингга
Таъзим қилар эди олисда Шимол.
Муҳтожлар бошини силаган қўллар – 
Ўзбек аёллари – Ҳазрати аёл!

Аёндир – оқибат, хайр-саховат
Қилинмас ҳеч битта тилга таржима.
Ҳалима туғилган юрт Наманганда...
Ўзбекнинг тимсоли бўлди Ҳалима.

...Эркаклар урушда, болалар юпун...
Мағзини чақаркан маҳзун сўзларнинг,
Шу оғир турмушни енгил қилай деб
Етакчиси бўлди хотин-қизларнинг.

Пахтада, ғаллада, полиз, чорвада
Ошди аёлларнинг меҳнат улуши.
Шахс ва раҳбар бўлиб тобланди обдон,
Ортди Ҳалиманинг иши, юмуши.

Тажрибали раҳбар, ташкилотчи деб
Тошкентга, пойтахтга чақирилди у.
Олий идорада фаолияти,
Муроду орзуси хайрли, эзгу.

Қирқ тўртинчи йили, уруш кунлари
Яна даҳшат қўпди, номи – Жўйлангар.
Бартараф этишга Ҳалима бошлиқ
Юзлаб мутахассис бўлди сафарбар.

Жўйлангару Сармич, Совот, Чанговул...
Олис қишлоқларда тарқалди вабо.
Ҳар куни йигирма, ўттиздан ортиқ
Одамни ямламай ютар бу бало.

Вазифа, топшириқ ва масъулият
Уни шу ўлатнинг ичига отди. 
Ўзини ўйламай, жонни аямай,
Одамлар ташвиши, ғамига ботди.

Бир томонда уруш, бир ёқда вабо,
Эл бошига тушди чинакам ғорат.
Қишлоқлар ҳувиллаб қолди, аслида
Урушдан кам эмас эди бу ҳолат.

Соғлом болаларни олиб чиқди у,
Эл-элат иқболин асраб қололди.
Ҳалима – бир сўзли, азамат аёл,
Вазият тизгинин қўлига олди.

Замон – қаҳри қаттиқ, давр-чи, қаттол,
Ҳалима юрмади пана, кўлкада.
Бу юраги катта, ороми кичик
Аёл танилганди бутун ўлкада.

Кутиб турса ҳамки ўз юмушлари,
Муҳимроқ деб билди эл ташвишини.

Ҳар қандай аёллик парваришидан, 
Муҳимроқ билди юрт парваришини.

Оқиллик, донолик, иқтидор билан
Бошлаган ҳар иши келаверди ўнг.
Тақдир ҳам беармон сийлади, мана, – 
Мансаб, лавозимлар, вазифалар чўнг.

Ўзининг бошқарув услуби, аён
Кўринди раҳбарлик қобилияти.
Оддий зиналардан юксак-юксакка
Олиб чиқди уни эзгу нияти.

У – прокурор, судья, адлия иши,
Энг гўзал инсоний хулқу фазилат.
Ҳаёт сандонида тобланди роса,
Кўнгли – гулдек нозик, ирода – пўлат.

БМТ – жаҳоннинг олий минбари,
Илк бор олқишлади ўзбек аёлин.
Дунё кўрди улкан кўзлари билан
Ўзбек аёлининг шаҳду камолин.

Дийдаси тўқ эди, бирор кимсанинг 
Урвоқча кўринмас на мол, на зари.
Ҳар қандай одамни турган ерига
Михлаб қўяр эди ўткир назари.

Бир адолат афзал минг ибодатдан:
Ишонди ҳақ сўзнинг қудрат, кучига.
Халққа хизмат касби, шарафи, шони,
Содиқ қолди доим виждон бурчига. 

Умр саодатин меҳнат деб билиб,
Камолот кўкида айлади парвоз.
Шогирдпарвар бўлди ишда, ҳаётда,
Шогирдлар дедилар: “Муҳтарам устоз!”

Жиноят ва жазо – қадим дунёнинг
Минг йиллардан буён “содиқ” ҳамроҳи.
Бир ёқда Ҳамзанинг фарёд-доди ва
Бир ёнда Машрабнинг тинмаган оҳи.

Нур бор ерда соя бор, дерлар доим,
Ойнинг ҳам ўн беши ёруғ, қоронғу.
Саксонинчи йиллар талотўпида
Унга ҳам чанг солди қатағон, қайғу.

Унга ҳам чанг солди қабиҳ разолат,
Қабоҳат унинг ҳам бўғзидан тутди.
Давлат олдидаги фидокорона,
Улкан хизматини дарҳол унутди.

Аслида кир, қонли қўллари билан
Ватанга чанг солган эди истибдод.
Ҳурриятга ташна Ўзбекистоннинг
Қанотин қирқмоқчи бўлдилар, ҳайҳот!

“Ўзбек иши”, “пахта иши” деб тўқиб,
Қўрқувда тутмоқчи бўлдилар халқни.
Ногоҳ ҳамла қилган аждарга аёл
Қарши қурол қилди ҳақиқат, ҳақни.

Ҳалима ожиза аёл эмас, йўқ,
Мардона турди у, лойқа сув тинди.

“Десантчи”лар тутган, қонни қўмсаган
Даҳшатли ёвузлик қиличи синди.

Ўзбекни кишанда тутмоқчи бўлган
Истибдод замони эди у замон.
Ўлим бу дунёда ёмон эмас, йўқ,
Тобелик дунёда ёмондан ёмон!

Ўтган у кунлари хотира, ёдгор,
Ёвни тутди ажри арзи-додларнинг.
Вулқондек уйғонди руҳда номус, ор,
Орзуси ушалди не-не зотларнинг.

Эрк – Ҳумо қуш бўлиб келди юртимга,
Тобелик занжири тўзди, йўқолди.
Давронлар, замонлар ўтдилар, бироқ
Ўзбек, Ўзбекистон мангуга қолди!

Истиқлол негизи бўлди диёнат,
Дилга кўчди ўтмиш калималари.
Ватанни қуёшдек ёритиб турар
Ўзбекнинг мардона Ҳалималари.

Бу тақдирдан сабоқ чиқаргил, Инсон,
Боқ тарихда қолган ўчмас изига,
Тасанно айтайлик, таъзим қилайлик,
Ҳалима – миллатнинг буюк қизига.

Ўзбек аёллари – эгачиларим,
Ёруғ кунлар учун тўлаган бадал.
Аёлга, Онага, Ёрга ва Қизга
Аввало кўнгилда қўяйлик ҳайкал!

Ўзбек эъзоз топди шу замонамда,
Мустақиллик берган бахтдан кўнгил тўқ.
Бир бўлиб, бирлашиб, биргалашайлик!..
“Ҳукм қатъий, шикоятга ўрин йўқ!”

Яқин тарихимизнинг энг оғир ва мураккаб даврида Ўзбекистон Министрлар 
Совети Раисининг ўринбосари, Адлия вазири ўринбосари, Олий суд раиси синга-
ри юксак мансаб ва мартабаларга эришган Ҳалима Муҳитдинова бутун умри ва 
фаолиятини жафокаш халқнинг ҳаётида имкон қадар адолат устувор бўлишига 
бағишлаган, дейиш мумкин.
Ҳаёт китобини варақлар экансиз, бу миллатпарвар аёлнинг нафақат юқори 

лавозимлардаги ташкилотчилик салоҳиятига, балки қалтис ва таҳликали ша-
роитда кўрсатган юксак инсонийлик фазилатларига ҳам гувоҳ бўласиз.
Давлатимиз раҳбари суд тизимида кечаётган ислоҳотлар самарадорлигини 

ошириш шаффофлик, ҳалоллик ва адолат муҳитига боғлиқлигини таъкидлаб, 
бу борада малакали кадрлар масаласига алоҳида эътибор қаратмоқда. Шу маъ-
нода, халқ орасида “ҳақиқат посбони” номини олган ҳуқуқшунос Ҳалима Муҳит-
динованинг ҳаёт йўли ибратлидир.
Истеъдодли шоир Салим Ашур қаламига мансуб достон-поэмада Ҳалима ая-

нинг ўз халқига бўлган чексиз муҳаббати ва фидойилиги бадиий йўсинда очиб 
берилади.

ÓÌÐ ÑÀÎÄÀÒÈÓÌÐ ÑÀÎÄÀÒÈБошланиши 1-саҳифада.

Салим АШУР

ЯНГИ КИТОБЛАР МУЛОҲАЗА

Ўзбекистон халқ шоири Сирожиддин 
Саййиднинг бир шеърида шундай сатр 
бор: “Қалдирғочларга бер айвонларингни”. 
Эл-юртимизнинг бебаҳо фазилатлари 
тасвир этилмиш бу эзгу даъватда 
шоир ижодининг асосий мазмуни ва 
тийнати ҳам мужассам, десак, хато 
бўлмас. Шу маънода, шоирнинг яқинда 
рус тилида нашр этилган янги китоби 
“Отдай ласточкам свои веранды” дея 
номланиши бежиз эмас. Айтиш мумкинки, 
муаллифнинг рус тилида илк бор тақдим 
этилаётган ушбу муаззам тўплами 
русийзабон адабиёт мухлислари учун 
қимматли туҳфа бўлди.

Тўплам “За Родину нашу, за нацию и за на-
род!..”, “Живой огонь – родные очаги”, “Берег 
сердца и души”, “Возрождение”, “На уроках 
сердца”, “От взгляда твоего сгореть”, “Высокая 
одержимость”, “Меж нами выросла стена...”, 
“Цветущий сад газелей и любви”, “Остановить 
пулю!..”, “Два столетия – одна жизнь”, “Здесь в 
сердце боль”, “Поездка поэта Вахаба”, “Еще не 
кончилась война!”, “Восьмидесятые годы”, “По-
терянный мною дастан”, “Двустишия”, “И каж-
дый миг идет экзамен твой”, “Посвящение Ро-
дине”, “Статьи о поэте и его творчестве” каби 
кичик бўлимлардан ташкил топган. 
Китобдан турли йилларда ёзилган шеър 

ва достонлар билан бирга, Янги Ўзбекистон-
да адабиёт ривожига қаратилаётган юксак 
 эътибор, таниқли рассом сийратига чизгилар, 
Александр Пушкин ижодининг юртимизда ўрга-
нилишига оид мақолалар, таниқли рус шоири 
Андрей Вознесенский ҳаёти ва ижодига, шу-
нингдек, она хотирасига бағишланган ҳамда 
“Ваҳоб шоирнинг сафари” номли эсселар ҳам 
ўрин олган. 
Китобда берилган суратлар шоир ижодий 

фаолиятининг турли даврларини акс эттиради. 
Озод Шарафиддинов, Эркин Воҳидов,  Абдулла 

Орипов, Андрей Вознесенский, Александр 
Файнберг каби таниқли адиблар томонидан 
билдирилган дил сўзлари, филология фанла-
ри доктори, профессор Нурбой Жабборовнинг 
таҳлилий мақоласи ҳамда Николай Ильиннинг 
самимий кузатувлари ўқувчиларнинг Сирожид-
дин Саййид ижоди бўйича тасаввурларини 
кенгайтиришга хизмат қилади. 
Асарларни Александр Файнберг, Николай 

Ильин, Нигина Саидова, Михаил Синельников, 
Юлий Покровский, Рифат Гумеров, Шаҳло Қо-
симова, Нодира Ҳолиқова каби таржимонлар 
рус тилига маҳорат билан ўгирган. 
Китоб Ўзбекистон Ёзувчилар уюшмаси томо-

нидан нашрга тайёрланган.

Икром ИСКАНДАР

ҚАДРЛИ ТУҲФА

Инсоният тарихида ижодкорнинг ўзи яратган асарига 
ошиқ бўлиши, севиб қолиши ҳодисаси Пигмалион номи 
билан боғланади. Кўҳна юнон афсоналарига кўра, Кипр 
орол-давлати шоҳи Пигмалион уста ҳайкалтарош ҳам 
бўлган. У мармардан гўзал аёл – Галатея ҳайкалини 
ясайди ва унга ошиқ бўлиб қолади. Бу образ 
денгизнинг тинч, осуда ҳолатини англатади. Ушбу 
ҳайкалда мужассам бўлган гўзаллик эса санъаткор 
қалбини жунбишга келтиради ва тинмай нола қилганча, 
муҳаббат илоҳаси Афродитадан ҳайкалга жон 
бағишлашини илтижо қилаверади. Афродита истакни 
бажаргач, Пигмалион Галатеяга уйланади. 

Инглиз драматурги Бернард Шоу 1912 йили “Пигмалион 
ва Галатея” афсонаси асосида замонавий комедия ярата-

ди, унга янгича талқин бахш этади. Унинг талқинига кўра, 
Лондондаги профессор қишлоқдан келган оддий гул сотув-
чи қизни олий табақага хос аёллар даражасига лойиқ қилиб 
тарбиялашга киришади ва охири уни севиб қолади. Аммо 
оддий қиз олий табақа аёлга айлана борган сари эҳтиёжла-
ри ва талаблари ҳам шунга яраша оша боради ва ҳам усто-
зи, ҳам умр йўлдошига айланган профессорни жуда мушкул 
муаммоларга дуч қилиб қўяди. 
Ижодкор ўзи яратган образларга ошиқ бўлиб қолиши мум-

тоз адабиётимиз намояндалари ижодида ҳам учрайди. Ҳаз-
рат Алишер Навоий “Лайли ва Мажнун” достонини “йиғлай-
йиғлай тугаттим охир” дея якунлаганини эсланг. Ёки Фузулий 
“Лайли ва Мажнун” достонида ҳар иккисини ҳам шоирга ай-
лантиради ва ўзи уларнинг ўрнига ишқий ғазаллар ёзади. 
Абдулла Қодирий машҳур романида Кумуш образини 

идеал даражада тасвирлашга интилади. Адиб ўзининг маъ-
навиятидаги энг яхши қирраларни Отабек ва Кумушга тақ-
симлашда ҳам бу сезилиб туради. Айтиш мумкинки, Отабек-
дан Кумушни қизғонган пайтларидаги ҳисни адиб, айниқса, 
Мирзакарим қутидорнинг шом пайти Тошкентдан етиб кел-
ган Отабекни остонадан ҳайдаб солишида ишлатиб юбо-
ради. Воқеалар ривожида Кумушни ўлимга ҳукм қилганига 
чидай олмаган адиб қон йиғлайди. “Бир куни отам қўлёзма 
устида йиғлаб ўтирганини кўриб, нима бўлди, деб сўрадим. 
“Кумуш ўлди!” – деди отам” (Ҳабибулла Қодирий, “Отам ҳа-
қида”).
Шу жойда Нажмиддин Кубро қаламига мансуб рубоийни 

эслаш ўринли бўларди:

Бир кун кўрасан, жон танимдан кетган,
Бошимга фиғон чекиб халойиқ етган.
Кошки келиб бошимда ўтирсанг, айтсанг:
Ўлдирган ўзим, ўзим пушаймон этган.

Оллоёр БЕГАЛИЕВ

Қ О Д И Р И Й Н И Н ГҚ О Д И Р И Й Н И Н Г  
“галатея”си“галатея”си

Ўзбекистон Республикаси Президен-

ти Шавкат Мирзиёевнинг Соҳибқирон 
Амир Темур таваллудининг 690 йилли-
гини кенг нишонлаш тўғрисида 2026 йил 
5 февралда қабул қилинган қарорига 
мувофиқ, жорий йилда буюк давлат ар-
боби ва саркарда, илм-фан, маданият 
ва санъат ҳомийси бўлган аждодимиз 
хотирасига бағишланган кўплаб тадбир-
лар бўлиб ўтмоқда. 
Жумладан, апрель ойида Испания Қи-

роллигининг пойтахти Мадрид шаҳрида 
Ўзбекистон халқ ёзувчиси Хайриддин 
Султон сценарийси асосида Ўзбекис-
тонда хизмат кўрсатган маданият ходи-
ми, режиссёр Ёлқин Тўйчиев томонидан 
суратга олинган “Улуғ амир ва донна 
Мария” номли янги тарихий-бадиий 
фильмнинг тақдимот маросими бўлиб 
ўтди. Картина хорижий томошабинлар-
нинг катта қизиқиши ва эътирофига са-
зовор бўлди.
Мамлакатимизнинг Мадриддаги элчи-

хонасида икки давлат киносанъаткор-
ларининг учрашуви ҳам ташкил этилиб, 
унда келгусида амалга оширилиши ре-
жалаштирилаётган қўшма ижодий лойи-
ҳалар ҳам муҳокама қилинди. 
Хусусан, Амир Темур каби бетакрор 

шахсларнинг  бадиий сиймоларини яра-
тиш орқали ёш авлодни умуминсоний 
қадриятлар руҳида тарбиялашга ало-
ҳида эътибор  қаратилди. Учрашувда 
испаниялик таниқли киносценарист, ре-
жиссёр ва продюсер Алехандро Оливе-
ра ҳам иштирок этди.
Қуйида унинг тошкентлик ҳамкасбла-

ри томонидан яратилган мазкур фильм 
ҳақидаги фикр-мулоҳазаларини эътибо-
рингизга ҳавола этамиз.

* * *
– Авваламбор, Мадриддаги “Palacio de 

Hielo” кинотеатрида намойиш этилган “Улуғ 
амир ва донна Мария” фильмининг премь-
ерасига таклиф қилинганим учун миннат-
дорлик билдираман.
Тақдимот маросими кинокартинанинг 

яққол бўртиб турган бадиий ва техник ху-
сусиятларини, шунингдек, бундай катта 
кўламдаги тарихий воқеликни экранда 
жонлантиришдек муҳим вазифани амалга 
оширган жамоа меҳнатини муносиб баҳо-
лаш учун менга имконият туғдирди.
Ўзбекистонга, унинг қадимий тарихи ва 

қаҳрамонларини шарафлашга бағишлан-
ган ушбу байрамона кунда ўз таассуротла-
римни асар ижодкорлари ҳамда ўзбек жа-

моатчилиги вакиллари билан ўртоқлашиш 
мени, албатта, қувонтиради.
Мазкур фикр-мулоҳазалардан асосий 

мақсад – фильмнинг ютуқларини эътироф 
этган ҳолда, унинг халқаро аҳамиятини 
янада кучайтиришга хизмат қилиши мум-
кин бўлган алоҳида жиҳатларига эътибор 
қаратишдан иборат.
Фильмнинг драматик қурилиши ягона пер-

сонаж – Мария сиймоси воситасида икки 
даврий қатламни ўзаро бирлаштиради. Бу 
ижодий топилма ўз навбатида сценарий 
ечимининг муваффақиятини таъминлашга 
хизмат қилади. Бундай бадиий усул бош қаҳ-
рамон босиб ўтган олис ва машаққатли йўлга 
қўшимча рамзий маъно юклаган ҳолда, унинг 
визуал жиҳатдан тиниқ, ёрқин ва жозибадор 
замонавий образини Самарқанд муҳити би-
лан узвий боғлаш имконини беради.
Асрлар ўртасидаги вақт эврилишлари  

фильм тўқимасига табиий равишда сингди-
риб юборилган бўлиб, бу ҳолат узоқ ўтмиш 
ва бугунги ҳаёт воқелиги уйғунлик касб этган 
манзараларда, айниқса, тўлақонли намоён 
бўлади, ҳикоя тарзининг концептуал руҳий-
ҳиссий кўламини янада кенгайтиради.
Бутун фильм давомида режиссёрнинг 

бадиий ифода йўсини ва унинг ботиний 
оҳангини  маҳорат билан бошқара олиш 
истеъдоди яққол сезилиб туради. Экшн-
саҳналарнинг “узун” планлар ёрдамида 
таъсирчан усулда талқин этилиши режис-
сёрнинг мураккаб постановкалар устаси 
эканидан, унинг бадиий маконни тасвир-
лашда аниқ-равшан тафаккур юрита оли-
ши, ҳар бир саҳнанинг ички ритмини нозик 
ҳис қила билиш салоҳиятидан далолат 
беради. Боз устига, фильмнинг визуал кон-
цепцияси қизиқарли шакл-шамойиллар-
дан фойдаланиш, хусусан, шиша ва ойна 

 воситасида қаҳрамонлар қиёфаси ёки во-
қеа-ҳодисаларнинг такроран акс эттирили-
ши орқали тасвирнинг қўшимча талқинла-
рини яратишга имкон туғдиради.
Хорижий томошабинлар талаби ва са-

вияси билан баҳолаганда, фильмнинг 
халқ аро актёрлар таркиби уни чет эллар-
да, жумладан, испан тилли мамлакатларда 
кенг тарқатиш учун катта қизиқиш уйғотиши 
табиий.
Картинанинг монтаж ишлари ҳам мо-

ҳирона бажарилганини қайд этиш лозим. 
Фильмда “узун” планларнинг узлуксизлиги 
ва уларнинг ички руҳияти – ботиний муҳити 
етарли даражада яхши сақланган. Бу эса 
тасвирий барқарорлик ва ифодавий яхлит-
ликни таъминлаб, картинанинг бутун дра-
матик тадрижи мобайнида томошабиннинг 
унга бўлган диққат-эътиборини бир зум 
бўлса-да, сусайтирмайди.

Кинофильмдаги визуал эффектлар ишо-
нарли чиққан, бир қатор эпизодларда улар 
кишига алоҳида таъсир кўрсатади. Йилди-
рим Боязид билан бўлиб ўтган улкан муҳо-
раба олдидан пиёда аскарлар ва суворий-
ларни жангга тайёрлаш саҳналари шулар 
жумласидандир. Ушбу лавҳаларда қўл-
ланилган рақамли технология унсурлари 
содир бўлаётган воқеалар кўламини эпик 
шаклда кўрсатишга хизмат қилади.
Асар мусиқаси воқеалар ривожига халал 

бермасдан, аксинча, унинг маъно-мазмунини 
бадиий жиҳатдан тўлдиришга ҳаракат қил-
гани ва шу тариқа ўз драматик вазифасини 
тўлиқ адо этганини таъкидлаш жоиз. Фақат 
айрим ўринларда эпик мусиқа имкониятла-
ридан кенгроқ фойдаланиш ҳал қилувчи эпи-
зодларнинг ҳиссий кучи ва томошабинга кўр-
сатадиган таъсирини ошириши мумкин эди.
Фильмнинг эътиборга лойиқ жиҳатлари-

дан яна бири – унинг бадиий-ташкилий пос-
тановка қисми билан боғлиқ. Ранг-баранг 
суратга олиш майдончалари, тарихий давр-
га оид манзаралар, либос ва реквизитлар-
нинг тўғри ва оқилона танлангани, оммавий 
саҳна иштирокчиларининг саъй-ҳаракатла-
ри уюшқоқлик билан ташкил этилгани – бу-
ларнинг барчаси юксак, тўлақонли визуал 
олам учун ишончли замин яратган. Бу бо-
радаги бадиий ечимлар асарнинг кўлами 
ва миқёси, лойиҳанинг пухта ўйлангани, 
ўз олдига катта мақсадлар қўйганини тас-
диқлабгина қолмасдан, фильмни халқаро 
даражадаги йирик тарихий постановкалар 
қаторига олиб чиқади.
Менинг бу мулоҳазаларим фильмнинг 

илк намойишидан сўнг туғилган фикрлар 
бўлиб, улар, албатта, дастлабки таассу-
ротлар маҳсули, холос. Уни такроран, син-
чиклаб томоша қилиш эса таҳлилни чуқур-
лаштириш, картинанинг янги қирраларини 
кашф этиш  имконини бериши шубҳасиз.
Мухтасар айтганда, умумий хулоса ижо-

бий: салмоқли ишлаб чиқариш салоҳиятига 
таяниб,  катта орзу-интилишлар билан, ўзи-
га хос бетакрор бир услубда яратилган бу 
асар мураккаб аудиовизуал лойиҳадир. Шу 
боис “Улуғ амир ва донна Мария” деб ном-
ланган ушбу ажойиб фильмнинг ижодий 
ва техник жамоасини, картинанинг дунёга 
келишига ҳисса қўшган Ўзбекистон кинема-
тографиячиларини чин дилдан табриклаш 
учун барча асослар мавжуд.

Алехандро ОЛИВЕРА,
киносценарист, 

режиссёр ва продюсер
Испания, Мадрид

Тарих ва бугун уйғунлик Тарих ва бугун уйғунлик 
касб этган фильмкасб этган фильм

ТАЛҚИН

Бадиий ижоднинг сирли, онг 
ва тафаккур сарҳадларидан кенг, 
гоҳо бирор “изм” билан ўлчаш 
мушкул изланишлар соҳаси эка-
нини асослашга ҳожат йўқ. Қа-
ламкашлик заҳматидан жиндек 
хабардор киши бу соҳани қисмати 
сифатида эътироф этишдан бош-
қа асос тополмайди. Моҳир адиб, 
серзавқ ҳикоячи, қалби-ўйи бетак-
рор фалсафий-бадиий ғоялар ва 
тасвирларга муштоқ Хуршид Дўст-
муҳаммад “Жойс” роман-эссесида 
бадиий ижод сирларини қаҳрамо-
ни мисолида таҳлил-тадқиқ этган. 
Бу дастлабки уриниш эмас, аммо 
“Ажойиб кишилар ҳаёти” мажмуа-
сидан жой олиши мумкин изланиш 
маҳсулидир.
Машҳур ирланд адиби Жеймс Жойс 

таржимаи ҳолини ёзиш қийин эмас, ле-
кин унинг бадиий оламини англаш, тас-
вирлаш ва баҳолаш мушкул. Жойс ХХ 
аср бошларида Европада бошланган 
“интеллектуал инқилоб”га оид барча 
муваффақият ва зиддиятларни ўзида 
мужассам этган ижодкордир. Тинмай 
кўчиб, ён-атрофдан безиб ва ён-атро-
фини бездириб яшаш, аламу ғазабла-
рини жиловлай олмаслик, дўст тутиниб, 
дарров ундан йироқлашиш, бадфеъл-
лик, дилозорлик, қўполлик, тўнглик, ди-
моғдорлик... Рассел унга “мен учратган 
ёш ёввойилар орасида энг йиртқичи 
экан”, деб баҳо берганди. 

“Жойс” асарида ёзилишича, “Жеймс 
бировнинг маслаҳатига қулоқ солади-
ган одам эмасди. У “жамиятни ўзининг 
душмани, рақиби деб эълон қилади. 
Уни ҳеч ким олдига солиб қувмаётгани 
билан ҳисоблашмайди, балки ўзини ўзи 
қувиб солиш ва кўнгилли айрилиқ кай-
фиятини вужудга келтиради, авж олди-
ради”. Ахлоқшунослар уни қоралаши 
турган гап, аммо адиб ундан адиблик 
маҳоратини қидиради: “Ҳаётда бирдан 
бир нажот – ёзишда, ижодда деган ақи-
дага ёпишиб олади. “Ёзиш – кураш ва 
яшаш демакдир!” деган шиорни боши 
узра кўтаради. Ижодни ҳаёт-мамот ма-
қомида улуғлайди”. 

Гўдаклик пайтида уйғонган таассу-
рот, шаклланган хислат умр сўқмоқла-
рида мутлақ унут кетмайди. Жойс “ўй 
одами, хаёл одами” эди. Ўй-хаёлларга 
берилиш унга завқу шавқ, кишилар хат-
ти-ҳаракатларини кузатишга, уларни 
баҳолашга асос берарди. Шу аснода, 

онгига, тасаввурларига жойлашганла-
рини қоғозга тушириш, ёзиш билан банд 
бўларди. Ўқувчи пайтида шаклланган 
бу хислат Жойсда бадииятга, ёзишга 
муҳаббат уйғотгани аниқ. Мутахассис-
лар эътирофига кўра, ҳар сафар Жойс 
иншолари учун коллеж раҳбариятидан 
мукофот олганида, руҳи эркинлигига 
яқин машғулот билан шуғулланаётгани-
га иқрор бўлар, мукофот пулларини ои-
ласига, онасига бераётганида эса буюк 
ишларга қодир, ҳатто инсониятга камо-
лот йўлларини кўрсатаётган нажоткор 
сезарди ўзини. 

Бу таърифу тавсиф психотаҳлил 
нуқтаи назаридан жуда муҳим, чунки 
кейинчалик ҳаётий мақсадига, идеали-
га айланган ушбу ички аниқловчи туйғу 
Жойсда оилавий қадриятларга садоқат-
ни шакллантирди. Жойс йигирма икки 
ёшида Нора Барнаклга уйланади ва ои-
ласига содиқ бўлишга аҳд қилади. Аҳд 
бошқа, турмуш машаққатларига чидаб, 
турли саргузаштлардан узоқ, тийилиб 
яшаш бошқа. Мудом муҳтожлик, иш ва 
осойишталик излаб шаҳарма-шаҳар, 
юртма-юрт кезиш, оилавий машма-
шаларга қарамасдан, Жойсда оилага, 
 аёлига содиқлик туйғуси мустаҳкам эди. 
Унинг дарбадарлигига чидаган оиласи 
сабр-тоқат бобида Жойсга ибрат эди. 
Бу борада Хуршид Дўстмуҳаммад баъ-
зи бир ҳолатларга ишора қилади, аммо 
уларни кенгроқ тасвирлашни лозим 
топмайди. У онг ости сезимларини ба-
диий ижод томонга йўналтиради. Китоб 
ўқиш, ёзиш психотаҳлил ўрганадиган, 
қизиқадиган онг ости воқеликларими? 
Улар инсон табиатига сингиб кетган 
инстинктларми? 

Ҳа, айрим бир шахслар у ёки бу нар-
сани табиий-психологик борлиғи си-
фатида ардоқлаши, жонини жабборга 
бериб, телбаларча уни ҳимоя қилиши 
мумкин. Жеймс Жойс шундай шахс-
га ўхшаб кетади. Унда З.Фрейд, К.Юнг 
назарда тутган онг ости феноменининг 
бадиий ижодга нима алоқаси бор? 

Жеймс Жойс “Улисс” романида қўлла-
ган услуб (агар уни услуб дейиш мумкин 
бўлса), яъни мавҳумлик, чалакам-чатти-
лик, аралаш-қуралашлик, онгни чалғи-
тувчи номантиқийлик, майда-чуйдалар 
тасвирини бадиий онгга тааллуқли де-
йиш тўғрими? Чамаси, биз онг остидаги 
онгнинг онгсизлигини ҳисобга олмай, уни 
онгга тааллуқли воқелик сифатида тал-
қин этамиз. Онг остидаги онг онгга мойил 
бўлиши ҳам мумкин, унинг зидди бўлиши 
ҳам мумкин. Хуршид Дўстмуҳаммад онг 

остини ҳам, унинг остидаги онгнинг зид 
томонини ҳам бадиий ижодга тааллуқли, 
ижобий нарса сифатида тақдим этади. 
Йўқ, онг ҳам, онг ости ҳам, онг остидаги 
онг ҳам зид воқеликлардир, ушбу зид 
томонларни ҳисобга олмаслик психотаҳ-
лилни тор тушунишга олиб келади. Аф-
суски, психотаҳлил асосчилари  З.Фрейд 
ва К.Юнг онг ва онг остини тадқиқ қилган-
лар, аммо улар учинчи қатламни, яъни 
онг остидаги онгни назарда тутмаганлар. 
Улар ҳаёт пайтда психотаҳлил ҳозир-
ги даврдагидек чуқур тадқиқотларга эга 
эмасди.

Муаллиф “Улисс”ни англаш” бўли-
мида “Услуб – муаллифнинг ўзи” деган 
қоидадан келиб чиқиб, Жойс услуби 
ҳақида “унда тугал фикр, тугал хулоса 
йўқ”, у “ҳаёти давомида нимани  кўрган, 

билган, эшитган бўлса, ҳаммасини асар 
сюжетига тортаверади. Муаллиф учун 
нокерак воқеа йўқ, нокерак сўз йўқ, 
беҳуда ўй-хаёл, кечинма йўқ”, “у ўзига 
қадар жаҳон адабиётида учрайдиган 
бирорта тасвир услубидан қаноатлан-
маган. Қаноатланган тақдирда ҳам қа-
бул қилмаган. Ҳеч бир услубни тан ол-
маган... янгича тасвир услубини топиш, 
кашф этиш йўлидаги машаққатлардан 
тап тортмаган”, “жаҳон халқлари ада-
биёти буткул бошқа ўзанга кўчмоғи за-
рур, деб ҳисоблаган”, деган хулосалар-
ни билдиради. 

Ҳа, “Улисс”даги бадиий услубни то-
пиш осон эмас. Аралаш-қуралаш во-
қеалар, мантиқсиз лавҳалар, онгни чал-
ғитувчи тасвирлар, иборалар, сўзлар... 
уч бет ўқимай безасиз. Гўдак-мусаввир-

нинг турли рангларни чаплаб ташлаган, 
англамаган, ҳиссиётга эрк берган “қо-
ралама”лари туюлади улар. Хўш, унда 
адабиётшунослар улуғлаётган Жойсда 
нима бор? Ғайримантиқий лавҳалар ва 
“сўз ўйинлари”дан иборат “Улисс” нима-
си билан янгича услубдаги асар бўли-
ши мумкин, деган саволлар туғилади. 
Бадиий асар янгича услуб яратиш учун 
бор тажрибалардан воз кечишга қарати-
ладими? Бадиий изланишлар жараёни-
да адиб ўқувчисини назарда тутмаслиги 
мумкин, лекин бу оний хаёлдир. Бундай 
оний ва ўткинчи хаёллар буюк бадиий 
кашфиёт даражасида улуғланиши ке-
ракми? Йўқ, мен ижод эркинлигига қар-
ши эмасман, баъзан адибнинг ўзи учун 
ҳам ёзишидан, баъзан оний кечинмалар 
кашфиётларга туртки беришидан хабар-
дорман. Лекин ижодкорнинг жамият ва 
келажак, яъни фарзандлари, невара-
лари олдидаги масъуллигини унута ол-
маймиз. Бадиий сўз сўз учун ёки янгича 
услуб учун эмас, балки инсонни янада 
инсонийлаштириш учундир. 

Эътибор беринг, бугун бадиий ижод 
соҳасида мистика ва иррационалга бе-
рилиш авж олиб бормоқда. Тасвирий 
санъатда абстракционизм, сюрреа-
лизм, кубизм, авангардизм, шеърият-
да модернизм, алиризм, антилиризм, 
прозада индивидуализм, мистицизм, 
фантастизм ва гиперинтеллектуализм 
каби оқимлар пайдо бўлмоқда. Афсус-
ки, улардан инсон қалби билан боғлиқ 
олижаноб ғояларни топиш амримаҳол. 

Жойс ижоди Ирландиядаги католи-
цизмга, ундаги мутаассибликка қарши 
чиқиш билан боғлиқ. Диний мутаассиб-
лик ҳурфикрлик ва ижод эркинлигига 
қарши туришини у билган, католик чер-
кови уни таъқиб этиши ҳам табиий хол 
эди. Бу уни юртини ташлаб кетишга, 
Европа бўйлаб дарбадар кезишга маж-
бур қилган. Нимагадир, биз Жойснинг 
шу ҳаракатларидан зарур маъно-мо-
ҳият қидирмаймиз. Ундаги мужмаллик-
ни “ноёб услуб”, иқтидор атаймиз. 

Муаллиф “Улисс”ни ўқиб, ундан 
мумкин қадар кўпроқ завқ туйиш учун 
адабий ахборотимиз, адабий савод-
хонлигимиз қанча кўп бўлса, шунча оз 
эканини таъкидлайди: “Тафаккуримиз, 
тасаввуримиз, хотирамиз хазинасидаги 
адабий бисотимиз-бойлигимиз жуда-
жуда ғариб ва ҳатто ночор эканлигини 
мардонавор тан олиш Жеймс Жойс 
асарлари мутолаасига киришган ҳар 
қандай китобхон юзма-юз келадиган ач-
чиқ ҳақиқатдир”. 

Лекин муаллифнинг ўзбек бадиий 
тафаккуридаги “бисотимиз-бойлигимиз 
жуда-жуда ғариб ва ҳатто ночор” деган 
ғарб модернизмидан сабоқ олишга ун-
довчи даъвати эътироз уйғотади. Ўзбек 
адабиёти “бисоти-бойлиги”да жаҳон ба-
диий тафаккуридан жой олган асарлар 
йўқми? Нима, ҳамма тушунарсизлик, 
мантиқсизлик, бемаънилик ва услуб-
сизлик йўсинида ижод қилиши керакми? 
Аччиқ бўлса ҳам айтай, “онг оқимлари” 
байроғи остида онгни чалғитувчи, муж-
мал ва охир-оқибатда иродасизликка, 
руҳий тушкунликка етакловчи асар биз-
га намуна бўла олмайди. 

Жамиятимиз тараққиёти учун ақлу 
идрокни, интеллектуал кучларни ри-
вожлантиришга ундовчи ғоялар, асар-
лар, образлар керак. Ушбу объектив та-
лабни, албатта, муаллиф яхши билади, 
бунга ишончим комил, балки Жойснинг 
ҳаёти ва ижоди тафсилотлари, айниқ-
са, “Улисс” асари таъсирида юқоридаги 
мулоҳазалар уйғонгандир? Мен барча 
Жойсдек изланиши, “Улисс”дек асар 
ёзиши керак, деб ҳисобламайман. Мил-
лий адабий жараёнларни, “бисотимиз-
бойлигимиз”ни улар билан мезонлаш 
ҳам нотўғри. “Улисс”даги онг оқимлари-
га тааллуқли тасвирлардан оқилоналик 
излаш ҳам бенаф. Бундай ностандарт, 
норационал воқеликнинг бадиий ижод 
соҳасида учраб тургани яхши, аммо у 
жаҳон бадиий тафаккурига ҳам, миллий 
адабиётлар равнақига ҳам ибрат, наму-
на бўлолмайди. 

Хуршид Дўстмуҳаммад ўзбек китоб-
хонини ана шундай баҳолаш қийин бўл-
ган, мураккаб ва баҳсталаб ёзувчининг 
ҳаёти ва ижоди билан таништиришга 
аҳд қилган экан, муаллифга ва “Жойс” 
асарига омадлар тилашимиз керак. Онг 
ва онг ости оқимлари тагида жавоҳир-
лар кўп, аммо инсон қалбини, ҳаётини 
гўзал қилиш учун изланиш улардан кўра 
фахрлидир.

Виктор АЛИМАСОВ,
фалсафа фанлари доктори, 

профессор

ЖОЙСНИ ЖОЙСНИ 
АНГЛАШАНГЛАШ

ЖАҲОН АЙВОНИДА

МОЗИЙДАН САДО

Чинордек азим, Чинордек азим, 
дарёдек тошқиндарёдек тошқин
АДАБИЙ ДИД МАКТАБИ

Катта авлоднинг адабий-эстетик қарашлари 
“Гулистон” журнали мутолааси орқали шакл-
ланган, десам, хато бўлмайди. 1969–1980 йил-
ларда нашрга таниқли адиб, шоир ва таржи-
мон Асқад Мухтор бош муҳаррирлик қилган. 
Журналнинг ўз тарихи давомидаги энг гуллаб-
яшаган даври ҳам шу ўн йилликка тўғри кела-
ди. Элимизнинг ардоқли ижодкорлари Абдул-
ла Шер, Эркин Аъзам, Хайриддин Султоннинг 
хотиралари шундан гувоҳлик беради.

Асқад Мухторнинг фаолияти асосан муҳаррирлик 
вазифасида ўтган. Дарёдай тошқин, тоғдай вазмин, 
чинордек азим бу инсон таҳрир бобида икки дамли 
қиличдай кескир эди. Таҳрирни моҳир жарроҳ каби 
юксак маҳорат ва фаросат билан амалга оширарди-
ки, чоки билинмасди. 
Одатда, умри таҳрирга бахшида ижодкорларнинг 

шахсий ижодий мероси мўъжаз бўлади. Чунки ўзи-
даги хазиналарни бошқаларга улашган одам яна 
қайта тўйингунча, кўп вақт кетади-да. Бироқ Асқад 
Мухтор ўзбек адабиётида энг сермаҳсул адиблар-
дан бири ҳисобланади. Ўнлаб роман ва қиссалар, 
юзлаб шеърлар, пьесалар ва таржималар, ум-
рининг шомида, хасталик чоғи қоғозга туширган 
“Тундаликлар” бунинг ёрқин мисоли. Хўш, бундай 
сермаҳсуллик сири нимада экан? Жавоби оддий: 
Асқад ака тўхтовсиз китоб ўқир, тафаккур қилар ва 
қатъий иш тартибига биноан ижодни ҳам йўлга қўй-
ганди. 
Устоз адиб асарларида ишлатган сўзлар шу қа-

дар бетакрор, жарангдор ва чуқур маъноли бўлар-
дики, ён дафтаримизга ёзиб қўймасликнинг иложи 
йўқ эди. Айниқса, шеърларида ўзбек тилининг бой 
хазинасини кўз-кўз қиларкан, бу тил ҳар қандай оғир 
фалсафий ғояларни ҳам бемалол ифода этишга қо-
дирлигини кўрсата биларди. Биз сўзни ҳис қилишни 
ҳам айнан Асқад Мухтордан ўрганганмиз. 

ЧИНОР СОЯСИДА
Инсон ҳаётининг қайсидир нуқталарида ўтган йў-

лини бир қур кўздан кечириш даврини бошдан ўтка-
зар экан. Назаримда, бугун айни шундай нуқталар-
дан бирининг устида тургандекман. Ушбу газетадаги 
салкам эллик йиллик фаолиятимга назар ташлар 
эканман, не-не табаррук зотлар билан ишлаганим 
кўз олдимдан ўтади. Мен янги ишга келган 1978 йил-
да нашр “Ўзбекистон маданияти” деб аталар, бош 
муҳаррири Лазиз Қаюмов эди. Камина мусаҳҳиҳ си-
фатида иш бошлаганман. 

1981 йили газетанинг номи “Ўзбекистон адабиёти 
ва санъати” деб ўзгариб, бир йил олдин “Ўзбекис-
тон халқ ёзувчиси” унвонига сазовор бўлган Асқад 

 Мухтор бош муҳаррир этиб тайинланди. Бошқалар-
ни билмадим-у, лекин мен жуда ҳаяжонда эдим. 
Ахир, Асқад Мухтор севимли ёзувчиларимдан бири 
эди-да. Баъзи асарларини бир неча марта ўқиган-
дим. Хуллас, Ўзбекистондаги биринчи ҳафталик 
адабий газетага катта ёзувчи раҳбар бўлганидан 
бир қувонсам, шундай одамнинг раҳбарлигида, 
унинг фикрлари, маслаҳатларидан баҳраманд бў-
либ ишлашимдан яна ҳам хурсанд бўлардим. 
Бир қур танишувдан сўнг қизғин иш бошланиб 

кетди. Очиғини айтаман, жамоада ишлаётганлар-
нинг ҳаммаси ҳам бундан хурсанд эмасди. Айниқ-
са, жамоа таркибида, бўлимлар фаолиятида, иш-
лар тақсимотида ўзгаришлар бошлангач, бу ҳолат 
яққол кўзга ташланди. Чунки газетанинг номи ўзга-
рибгина қолмай, ходимларга талаблар ҳам кучая 
бошлаганди. Бир маромда ишлаб келаётган жамоа 
олдига катта ва жиддий талаблар қўйила бошлагач, 
ўзгаришлар баъзиларга ёқмай қолди. Тўғри, жамоа-
га янги ходимларни қабул қилиш, кимларнидир бў-
шатиш билан боғлиқ жараёнлар ҳаммамизни бироз 
шошириб қўйди. Кимдир буни тўғри қабул қилди, 
кимларгадир ёқмади, баъзилар очиқдан-очиқ эъти-
роз йўлига ўтди. Ҳатто, жанжал кўтаришгача борган-
лар ҳам бўлди. 
Одатий ҳолларда ҳамма ҳам ўз вазминлигини на-

моён эта олади. Лекин улуғларнинг даражаси айнан 
ғазаб келганда ўзини қандай тутишида зоҳир бўлар 
экан. Мен буни Одил Ёқубов ва Асқад Мухтор мисо-
лида кўрганман. 
Таҳририятдаги навбатдаги йиғилишда ўз айбига 

биноан ишдан бўшатилган бир ходим оғзи кўпириб 
бақир-чақир қила бошлади. Ҳеч кимнинг гапини қу-
лоққа оладиган эмас. Ҳамма тоқат қилиб ўтирганди, 
ҳатто, Асқад ака ҳам сукутда эди. Бирдан ҳалиги 
эркак жим бўлиб қолди-да, заҳар сочишга чоғлан-
ган илондай бир тебраниб, “Бутун бошли ўзбек 
адабиёти газетасининг куни сенга қолдими?!” деб 
юборди. Бу “заҳар” тўғридан-тўғри бош муҳаррир-
га қаратилган бўлса-да, ҳаммамизнинг юрагимизни 
куйдириб ўтганди. Хонага қўрғошиндай оғир сукут 
чўкди. Кетарда алам сафросини сочиб олган ходим 
ҳам жимиб қолди. Бир пайт Асқад ака унинг кўзига 
тик қаради-да, “Гапингиз тугаган бўлса, кетишингиз 
мумкин. Биз йиғилишни давом эттирамиз”, деб янги 
соннинг кейинги саҳифасини очди...
Айнан шу ҳолатда ҳақоратга сукут билан жавоб 

қайтарган устоз Асқад Мухтордаги юксак маданият-
га, олижанобликка, сабр-тоқатга ҳайрон қолгандим. 
У кишининг юриш-туриши, маданияти, сокин сўзлаш 
оҳанги, оғир-вазминлиги кўпларга ўрнак бўларли 
эди.
Асқад аканинг яна бир фазилати бор эди: кўп 

ҳолларда ходимларнинг хонасига бирор савол ёки 

маслаҳат билан ўзи кириб борарди. Устоз ниҳоятда 
камтарин инсон эди. 
Устознинг ўзи азим чинор эди. Айнан Асқад Мух-

тор тийнатида, сурати ва сийратида чинорнинг бар-
доши мужассам бўлган. Ва асарлари ҳам чинор 
каби умрбоқийлик касб этиб келмоқда.

МАҲЗУН ХАЙРЛАШУВ
Афсуски, устоз газетада узоқ ишламади. Раҳбар 

бўлганидан бир ярим йил ўтар-ўтмас, бўшаш ҳақида 
ариза ёзгани маълум бўлди. Шунда юрак ютиб ҳузу-
рига киргандим. Устоздан газетани ташлаб кетмас-
лик, аризани қайтариб олишни илтимос қилганимда, 
шундай деганди: “Раҳмат. Журнал чиқариб юрган 
одам эдим. Газетачилик менинг ишим эмас экан”. 
Аслида, Асқад Мухтор ўзига топширилган вази-

фани ҳалол, виждонан бажариб, янги номдаги газе-
тани ҳар томонлама юксак савияда ўқувчиларга тақ-
дим этишга, битта нашрни катта йўлга олиб чиқиб, 
тўғри йўналтиришга муваффақ бўлган журъатли, 
қатъиятли, мард инсон эди. Ўша давр “Ўзбекистон 
адабиёти ва санъати” газетасининг саҳифаларини 
бир қур варақлаган одам бунга ишонч ҳосил қилиши 
турган гап. 
Бу ўткинчи дунёда ҳеч ким ва ҳеч нарса абадий 

эмас. Инсондан фақат унинг яхши амаллари, фой-
дали ишлари хотира бўлиб қолади. Сокин дарёнинг 
таги долғали бўлади, дейдилар. Бу гапнинг айни ҳа-
қиқат эканини севимли ёзувчимизнинг ҳаёти исбот-
лаб турибди.
Устозни кузатиш маросимидан кейин ҳамкасблар 

машинагача ҳамроҳ бўлдик. Ўшанда барчанинг ичи-
дан нимадир узилгандай бўлди. Асқад ака гулдас-
тани ушлаганча, машина ойнасидан қўл силкиб кет-
ганлари кўз олдимда муҳрланиб қолди...

* * *
Бугун ижтимоий тармоқларда улуғларимизга тош 

отаётган “мерган”ларни кўриб, новатор шоир Асқад 
Мухторнинг ушбу шеъри ёдимга тушди:

“Поп” этиб нақш олма тушди йўлакка,
Шаффоф чеҳрасида нур тарам-тарам.
Лим-лим шира тўла, чиройли, катта,
Бутун ёз қуёши унда мужассам.
Шу пайт қарға қўнди ёнига секин,
Аланг-жаланг боқди, шошмади,
Ифлос тумшуқ билан
Тирсиллама этин
Омонсиз чўқилаб юлқий бошлади.
Гўзалликни кўрмас, нақ кўр сингари,
Хушбўй ширада ҳам таъм сезмайди у.
Фақат олма қуртин кўрар кўзлари,
Ундан фақат қурт излайди у.

Гулчеҳра УМАРОВА,
Ўзбекистонда хизмат кўрсатган 

маданият ходими

ХОТИРА АЗИЗ

Йигирманчи асрдан бизга кўп сабоқ 
қолди. Иккита жаҳон уруши хунрезлик-
лари, Сталин бошчилигида 1937-1953 
йиллари амалга оширилган қонли 
репрессия оқибатлари ҳамон неча 
минг-минг оилага битмас ярадай азоб 
беради. Одамзод шундай қирғинларга 
дучор бўлса-да, адолатли замонлар 
келишига ишониб яшайди. Бу ишонч 
бундан кейин ҳам сўнмайди.

1937 йилнинг 31 июлида СССР Ички иш-
лар вазирлиги наркоми Н.И.Ежовнинг “Со-
биқ қулоқлар, советларга қарши жиноятчи 
унсурлар ва бошқа ёт элементларни халқ 
душмани сифатида репрессия қилиш опе-
рацияси тўғрисида”ги қарори эълон қили-
нади. Бу машъум ҳужжатга кўра, сиёсий қа-

тағон Ўзбекистон, Қозоғистон, Тожикистон, 
Қирғизистон ва Туркманистонда шу йилнинг 
5 августидан, Узоқ Шарқ, Красноярск ўлка-
лари ва Сибирда 10 августдан бошланиши 
белгилаб қўйилганди. Шундай бўлади ҳам. 
Фавқулодда комиссар – чекистлар, НКВД 
ходимлари таниқли диний арбоблар, ўқи-
мишли зиёлилар, тадбиркорлар билан бир-
га, рўзғорини амал-тақал қилиб тебратаёт-
ган оддий касб эгаларини судсиз-сўроқсиз 
қамоққа ола бошлайди. Мадрасада таълим 
олганлар, уйида Қуръони Карим, араб алиф-
босида ёзилган китобларни сақлаганлар, 
омборчи, савдогар, кунбай ишлайдиган мар-
дикор, чойхоначи, мироб, ҳисобчи, табелчи, 
косиб, дурадгор, дўкон эгаси, почта ходими, 
туғилган қишлоғидан бошқа жойга ҳатлаб 
чиқмаган деҳқонларга “чет эл разведкаси-
нинг агенти”, “инқилобга қарши тарғиботчи”, 
“совет тузумини кўролмайдиган ёт унсур”, 
“халқ душмани” деган туҳмат тамғалари бо-
силади. 
Қамоққа олишнинг кунлик, ойлик режаси-

ни бажармаганлар жиноятчиларга ён бос-
ганликда айбланади. Шу ёвузликнинг фаол 
иштирокчиларидан бирининг бошида қато-
расига икки ой “халқ душманлари”ни фош 
қилишда сусткашлик қилгани (белгиланган 
режани бажармагани) учун “қора булут” пай-
до бўлади. Жонини асраш учун у... туғишган 
акасини сотади. Комсомол ўғил отасига туҳ-
мат қилади.
Давлатимиз раҳбарининг ташаббуси би-

лан кейинги йилларда Ўзбекистон Респуб-
ликаси Олий суди юз мингдан ортиқ маҳкум-

лар орасидан 1030 нафар ноҳақ жабрланган 
юртдошларимизни оқлади.

* * *
Яқинда Бишкек шаҳрида хизмат сафа-

рида бўлганимизда, “Ата Бейит” мемориал 
комплекси раҳбари, тарих фанлари доктори 
Болот Абдураҳмонов ёзувчи Бегижон Аҳме-
дов билан биргаликда нашрга тайёрлаган 
ноёб хотира китобини бизга совға қилди. 
Ушбу китоб қатағон домига тортилган ўзбек 
миллатига мансуб мингга яқин қирғизис-
тонлик қурбонлар хотирасига бағишланган. 
Китобни варақлар эканман, ўзим туғилиб 
ўсган, аввалги номи Мазор, ҳозир Сафед 
Булон деб аталадиган қишлоқда 1938 йил 
 3 март куни қамоққа олиниб, шу куниёқ ҳукм 
ўқилган беш мулла ва яна уч қишлоқдоши-
мизнинг исм-фамилиясига кўзим тушди:
Архив №10936
Акунбаев Терюбай (Тўрабой бўлса ке-

рак). 1864 йили Қирғизистон ССР Каравон 
район, Мазор қишлоғида туғилган. Шу қиш-
лоқда яшаган. Миллати ўзбек. Мулла. 1938 
йил 3 март куни қамоққа олинган. Шу куни 
ахлоқ тузатиш лагерида 8 йил ишлашга ҳукм 
қилинган. 1989 йил 27 апрелда оқланган.
Арипов Абдураҳмон. 1881 йили Қирғи-

зистон ССР Каравон район, Мазор қишло-
ғида туғилган. Миллати ўзбек. Шу қишлоқда 
яшаган. Мулла. 1938 йил 3 март куни қамоқ-
қа олинган. Шу куни ахлоқ тузатиш лагери-
да 10 йил ишлашга ҳукм қилинган. 1989 йил 
 27 апрелда оқланган.
Закиров Заит. 1886 йили Наманган шаҳ-

рида туғилган. Ўш область Каравон райони, 
Мазор қишлоғида яшаган. Миллати ўзбек. 
Мулла. 1938 йил 3 март куни қамоққа олин-
ган. Шу куни ахлоқ тузатиш лагерида 10 йил 
ишлашга ҳукм қилинган. 1989 йил 27 апрел-
да оқланган.
Зарипов Абдуазиз. 1890 йили Каравон 

райони, Мазор қишлоғида туғилган. Милла-
ти ўзбек. Шу жойда яшаган. Мулла. 1938 йил 
3 март куни қамоққа олинган. Шу куни ахлоқ 
тузатиш лагерида 10 йил ишлашга ҳукм қи-
линган. 1989 йил 27 апрелда оқланган.
Нормирзаев Абдуҳайдар. 1868 йили 

Мазор қишлоғида туғилган. Миллати ўзбек. 
Мулла. 1938 йил 3 март куни қамоққа олин-
ган. Шу куни ахлоқ тузатиш лагерида 8 йил 
ишлашга ҳукм қилинган. 1989 йил 24 апрел-
да оқланган.
Ормонов (Ўрмонов) Мулла Жайир. 1895 

йили Мазор қишлоғида туғилган. 1938 йил 3 
март куни қамоққа олинган. Шу куни ахлоқ 
тузатиш лагерида 10 йил ишлашга ҳукм қи-
линган. 1989 йил 27 апрелда оқланган.
Архив №11949
Маматхонов Саидаҳмад. 1881 йили Ко-

сонсойда туғилган. Миллати ўзбек. Мазор 
қишлоғида яшаган. Имом. 1930 йил 8 де-
кабрда қамоққа олинган. 1931 йил 11 фев-
ралда “тройка” Ўш шаҳрида отувга ҳукм қил-
ган. 1989 йил 26 апрелда оқланган.
Хамитов Содиқ. 1925 йили Олабуқа ра-

йон Мазор қишлоғида туғилган. Миллати 
ўзбек. Шу қишлоқда яшаган. Колхозчи. 1942 
йил 29 январь куни қамоққа олинган. 1942 
йил 11 ноябрь куни 5 йил муддат ахлоқ туза-

тиш лагерида ишлашга ҳукм қилинган. 1989 
йил 30 март куни ҳукм бекор қилинган.
Уч-тўрт жумлалик бу узуқ-юлуқ маълумот-

ларни ўқир экансиз, умри хазон бўлганлар-
нинг айби нима эди, деган савол туғилади. 
Битта қишлоқдан бир вақтнинг ўзида бир 
неча кишини қамоққа олишга нима сабаб 
бўлган? Улар чиндан ҳам “ахлоқ тузатиш ла-
герлари”га жўнатилган бўлса, йиллар даво-
мида бирортасидан нега “йилт” этган хабар 
келмаган? Лагерларнинг номи нега яширил-
ган? Бу саволлар ҳануз жавобсиз қолмоқда.

* * *
Хотира китобидаги “Закиров Заит” деган 

номга дуч келганимда вужудим титраб кет-
ди. Ҳа, бу маҳкум илмли, саховатли, бугунги 
ибора билан айтганда, халқ орасидан чиқ-
қан дипломат мулла Зокирнинг ўғли – Зоит 
халфа. 
Мулла Зокирдан эл-юртда яхши хотира 

қолган. Қишлоғимиздаги “Шоҳ Фозил мақба-
раси” Сафед Булон қишлоғи тасарруфида 
бўлиши учун у киши Охунбобоевнинг олдига 
бориб, тегишли ҳужжатга қўл қўйдириб кел-
ган экан. Баъзи кексалар мулла Зокир аввал 
ҳам айни шу масалада Қўқонга бориб, Ху-
доёрхон қабулига кирган, дейишади. Бу гап-
ларни мен мулла Зокирнинг ўғли Эшонхон 
бувадан ҳам эшитганман.
Зоит халфа отаси йўлини тутган, эл-юрт-

га маъқул келмайдиган бирор иш қилмаган, 
аксинча, ҳалол меҳнати билан орттирган 
мол-мулкини, ерини камбағалларга ула-
шиб турган экан. Репрессиячилар уни “бой 

 АЙБСИЗ АЙБДОРЛАР  

ТРАМПНИНГ МАТБУОТ КОТИБИ ИШДАН КЕТМОҚДА
АҚШ президенти Дональд Трампнинг матбуот котиби Керо-

лайн Левитт ўз лавозимини тарк этишини X ижтимоий тармо-
ғида эълон қилди.

Бу воқеани Трамп Левитт 
бундан буён икки норасида 
фарзандига кўпроқ эътибор 
қаратишни истаётгани би-
лан изоҳлаган. Жорий йил-
нинг майида Керолайннинг 
иккинчи фарзанди Вивиана 
дунёга келган. 

ҚУЁШ ТЎЛИҚ ТУТИЛДИ
12 август куни кечқурун Ернинг шимолий яримшарида тў-

лиқ Қуёш тутилиши кузатилди. Гренландия, Исландия, Пор-
тугалия ва Испанияда Ой томонидан тўлиқ тўсилган Қуёшни 
кузатиш имконияти яралган.

Ғарбий Европанинг йи-
рик шаҳарларида Ой Қуёш 
доирасини 85–95 фоизгача 
ёпди. 

Континентал Европа учун 
тўлиқ Қуёш тутилиши 1999 
йилдан бери биринчи марта 
содир бўлгани сабабли бу 
ҳодиса катта шов-шувга са-
баб бўлди.

ҲУКУМАТ САЙТЛАРИГА ҲУЖУМ
Хитой билан алоқадор хакерлар бир нечта сунъий интел-

лект агенти ёрдамида Тайван ҳукумат сайтларига киберҳужум 
уюштирди. Бу ҳақда “Financial Times” нашри киберхавфсиз-
лик билан шуғулланувчи Исроилнинг “Dream” компанияси 
маълумотларига таяниб ёзмоқда.

Ҳужумни биринчи 
бўлиб аниқлаган тад-
қиқотчиларнинг журна-
листларга айтишича, та-
жовузкорлар очиқ кодли 
саккизтагача сунъий ин-
теллект агентидан фой-
даланган. Улар бузиб ки-
риш учун восита яратган 
мувофиқлаштирилган 

кибержамоа сифатида ҳаракат қилган.
Хитой ҳукумати вакиллари газетанинг изоҳ бериш ҳақи-

даги сўровини жавобсиз қолдирди. Тайван Рақамли техно-
логиялар вазирлиги эса маълумотлар махфийлигини сабаб 
қилиб, ушбу бузғунчилик юзасидан изоҳ беришдан бош 
тортди.

СЕҲР ВА ФОЛБИНЛИК ТАҚИҚЛАНАДИ
Тожикистон Дин, анъ-

ана ва маросимларни 
тартибга солиш қўмитаси 
диний маросимларни ўт-
казишнинг янги тартиби-
ни тасдиқлади. Эндилик-
да бундай издиҳомларда 
қатнашишга расман фақат 
ваколатли диний хизмат-
чиларгагина рухсат бе-
рилади. Бу ҳақда идора 
“Asia-Plus”нинг сўровига юборган ёзма жавобида маълум 
қилган.

Янги тартиб бир қатор чекловларни ўз ичига олади. Хусусан, 
жодугарлик, сеҳргарлик ва фолбинлик билан боғлиқ хизматлардан 
фойдаланиш ман этилади.

 қулоқ” сифатида қамоққа олган. Қизлари-
дан бири Шарифа хола бу машъум воқеа 
қандай содир бўлганини умрининг охири-
гача айтиб юрди. Ёдимда қолганлари: “Ик-
кита “чекис”, иккита ўзимизникилар ку-
тилмаганда уйимизга бостириб киришди. 
Уйни тинтув қилишди, бор нарсаларнинг 
ҳаммасини хатлаб олиб кетишди. Кийим-
кечак, шолча, гиламларни ҳам. Ўрадаги 
буғдойни қопларга жойлашди. Ўзимизни-
килардан бири чақалоқ Маънихон ётган 
бешикни бир тепган эди, бола биғиллаб 
ерга тушди. Бешик ёстиқчаси тагидаги 
тақинчоқларимиз ҳам кетди. Қўрамиздаги 
қўй-эчкиларни битта-битта ташқарига 
судрай бошлашди. Синглим Собира янги 
туғилган эчки боласини бағрига босиб, 
йиғлай бошлади. Ўзимизникилардан бири 
улоқчани ундан юлқиб олмоқчи бўлганида, 
бир чекис “ладно, остав” деди. Шу улоқча 
катта бўлиб, кўпайди, сутини ичиб, омон 
қолдик. Ёғоч дарвозамизни бузиб, арава-
га юклаб олиб кетишди. Қўшни қишлоққа 
олиб бориб, ҳукуматнинг идорасига ўр-
натишган экан, шу ердан ҳар ўтганимда 
юрагим шувиллаб кетарди. Ўша икки ўзи-
мизникиларнинг бирига қарашли уйда биз-
нинг уйдан олиб кетилган катта гилам 
осилиб турганига кўп бор кўзим тушган...”
Яна бир хотира. Зоит халфанинг уйи-

да, ҳовлисию қўрасида қўлга илингудек 
ҳеч нарса қолмайди. Шу боис, ўша “ўзи-
мизникилар” ҳовлини уч марта сотув-
га қўяди. Зоит халфага яқин қариндош 
бўлган Акбарали уч марта ҳам сотув 

пулини ёнидан тўлаб, ҳовлини сақлаб 
қолади.
Шарифа хола бу ёғини йиғлаб эслайди, 

тинглаш оғир: “Олти қиз, бир ўғил мушти-
пар онамнинг қўлида қолдик. Бошимизга 
оғир кунлар келди. Дадамизнинг дара-
ги чиқар, деб кўп ҳаракат қилдик, аммо 
ҳеч жойда бизни эшитишмади. Бир йили 
военкоматда ишлайдиган бир одам қиш-
лоққа келиб, Зоит халфа билан бирга қа-
малганларни Ўшдаги Сулаймон тоғининг 
орқасига олиб ўтиб, тепаликдан паст-
га думалатиб отишган, шу жойга кўмиб 
ташлашган”, деган гапни айтибди...”
Зоит халфанинг рафиқаси Саидбиби 

фарзандларини ўкситмай катта қилади, 
етим-есирларга халфа каби қўлидан кел-
ганича ёрдам беради. Далада ишлаётган 
тракторчиларга нон ёпиб, тирикчилигини 
ўтказади, баъзи нонлар ёпиштирилган жо-
йидан тушиб, оқиб кетса, уларни оч-наҳор-
лар ейди, деб тандир елкасида турадиган 
енгча ичига яшириб қўяди. Уларни қаров-
сиз қолган болалар ейди. Саидбиби ўз 
фарзандидек кўкрагини тутиб, катта қил-
ган Матхолиқ исмли бола йиллар ўтиб сер-
фарзанд бобо бўлади, Саидбиби оламдан 
ўтганида, марҳумани онам деб ўзи тупроқ-
қа қўяди.
Бир муҳим гап шуки, ҳамма замонлар-

да, ҳамма жойда ҳам юрт бошига кулфат 
тушганда, ташқи душманлар ички душман-
лар ёрдамидан ғоят унумли фойдаланган. 
Узоққа бормайлик, Гдлян-Иванов қирғи-
нида ҳам шундай бўлган. Уларга “Сенлар 

Ўзбекистонга бориб, фалон вилоятнинг 
фалон қишлоғидаги пахтакор деҳқонни қа-
моққа оласан”, дейилмаган. Кимни ҳибсга 
олишни кўп ҳолларда “ўзимизникилар” ҳал 
қилган. 

* * *
1953 йилнинг баҳори. Сталиннинг ўли-

мидан сўнг тирик қолган одамлар лагерлар-
дан қайта бошлайди. Кимлардир Сибирдан 
ёки шимолдан оиласига хабар жўнатгани 
тўғрисидаги “миш-миш”лар тарқалади. Ти-
рик қолганлар лагерлардан абгор ҳолда, 
аммо озод бўлиб қайтишади. Бу тўғрида 
отаси Тўрақул Айтматов репрессия қилин-
ган Роза Айтматова (Чингиз Айтматовнинг 
синглиси) қуйидагиларни эслайди: 

“Бу ҳолат онамга куч бера бошлади. 
Унинг кўзларида умид учқунлари пайдо 
бўлди. Биз унга қараб, ҳайрон қолардик: 
онам болаларининг кўзи олдида ўзгариб 
бораётганди. Яноқлари қизариб, кўзлари 
чақнади, ҳаракатлари ишончли ва дадил 
бўлиб қолди. Автобусда отам тўғриси-
да бирор хабар борми, дея НКВДга борар 
эканмиз, онам менга: “Биласанми, Роза, 
оталарингизни эҳтимол Сибир ёки Узоқ 
Шарққа юборишган бўлиши мумкин. Ҳозир 
ўша тарафлардан кўпчилик қайтяпти. У 
тирик бўлса, бас. Ҳатто, бошқа оиласи 
бўлса ҳам – аҳамияти йўқ. Асосийси, у ти-
рик бўлсин... Сенларни кўриб қанчалар қу-
вонишини бир тасаввур этиб кўр. Афсус-
ки, қандай вояга етганларингни кўрмади”, 
деди. 
НКВД биносига яқинлашгач, онам умид-

га тўлган ҳолда ичкарига кирди, мен эса 
уни кутиб, ташқарида қолдим. Бироздан 
сўнг эшик очилиб, остонада ранги девор-
дай оқарган онам кўринди... Онам индамай, 
титроқ қўллари билан менга икки варақ 
қоғоз узатди. Бу отамнинг ўлимидан сўнг 
оқлангани тўғрисидаги маълумотнома ва 
унинг ўлими ҳақидаги шаҳодат хати эди. 
Кейинчалик маълум бўлдики, НКВДчилар 
бизни узоқ йиллар давомида алдаб келган, 
отамни ўша 1938 йилиёқ отиб ташлаш-
ган экан. 
Онам: “Уйга боргач, Чингизнинг кўнгли-

ни чўктирмаслик учун йиғламаймиз. Худо 
асрасин, у бутунлай ётиб қолиши мум-
кин”, деди. Бечора онам ўзини тутишга 
уринар, бироқ буни нечоғлик қийинчилик 
билан уддалаётгани кўриниб турарди. 
Умрининг охиригача умид билан яшади, 
“Тўрақул тирик, у бир куни қайтиб келади 
ва биз яна олдингидай бахтли яшаймиз”, 

деган ишончни кўнглида ардоқлаб келди...”
Вақт ҳамма нарсани жой-жойига қўйди. 

Бегуноҳларнинг номи оқланди. Фарзанд-
лар, набиралар, улардан кейинги авлод-
ларнинг юзига ёруғлик инди. Давлатимиз 
раҳбари айтганидек, “муштарак тарихи-
мизнинг ёрқин саҳифаларини ташкил эта-
диган маърифатпарвар аждодларимиз-
нинг ибратли фаолиятини, уларнинг ўз 
қиммати ва аҳамиятини ҳамон йўқотмас-
дан келаётган бой меросини ҳамкор дав-
латлар ҳамда халқаро ташкилотлар ва-
киллари, таниқли хорижий олимлар билан 
биргаликда теран тадқиқ ва тарғиб этиш” 
эндиги муҳим вазифамиздир. Бу борада 
ибратли ишларни амалга ошираётган заҳ-
маткаш олимлардан янги тадқиқотлар ку-
тиб қоламиз.

Аҳмаджон МЕЛИБОЕВ
Тошкент – Бишкек – Тошкент

  ҚИССАСИ

Йигирма йиллик фаолиятини 
муаллимликка бағишлаган, ўзбек 
тилидаги биринчи “Ҳикмат” (фи-
зика) ва кимё дарслиги муаллифи, 
Туркистон давлат университети 
қошидаги физика лаборатория-
сини бошқарган халқ профессори 
Ҳусанхон Ниёзов (Ниёзий) маъ-
рифатпарвар жадидлардан бири-
дир.

 У 1895 йили Андижон шаҳрининг 
Бирлик даҳасида туғилган. Бобоси Му-
ҳаммадхон Ниёз ўғли, отаси Матмуса 
(Муҳаммад Муса) асли Андижон вилоя-
тининг Олтинкўл туманидан, онаси Ҳа-
нифа отин зиёли аёллардан эди. Отаси 
қарийб ўттиз йил мударрислик қилгани 
боис, унинг болалик ва ўсмирлик йил-
лари диний муҳитда кечган. 1905 йил-
дан бошлаб мактаб таълимини олган, 
Андижондаги мадрасада 1915 йилгача 
таҳсил кўриб, араб ва форс тилларини 
пухта ўзлаштирган. XX аср бошларига 
келиб, жадид ғоялари, хусусан, “Усули 
жадид” мактабларидаги янги ўқитиш 
усуллари билан танишган. 

Унинг жияни, профессор Ноҳидхон-
нинг хотирлашича, қуйидаги воқеани 
унга момоси – Ҳусанхоннинг онаси 
сўзлаб берган: “Бир куни амакинг Ҳу-
санхон мадрасадан қайтиб келди-да, 
қўлидаги ўзбек ва араб тилларида 
ёзилган китобларни сўрининг устига 
ташлади ва улардан биттасини танлаб 
олиб қўлтиғига қистирди. Қани ўғлим, 
қўлингдаги китобингни берчи, деб ол-
сам, унинг муқовасида “Усули жадид” 
деб ўзбек тилида ёзиб қўйилибди. 
Муаллифи эсимда йўқ. Хуллас, мен ўғ-
лимга савол беришга тушдим. Шунда 
яқин икки йиллик мадрасадаги ўқиши 
давомида Ҳусанхон ҳеч нарса ўрганол-
маганини таъкидлаб, қўшимча қилди: 
“Ая, сиз энди мени мажбур қилманг, 
мен мадрасангизда бошқа ўқиёлмай-
ман. Шу икки йил ичида оила шарои-
тида дадам билан сиз менга берган 
сабоқларингизга ақалли бир сўз ҳам 
қўшилмади. Ўзингиз айтганингиздек, 
уларнинг болаларни ўқитиш-ўргатиш 
услублари бундан юз йиллар аввал Са-
марқанд, Бухоро ва Урганч мадрасала-
ридаги ўқитишларнинг кўланкасига 
ҳам ўхшамайди. Агарда шу илм дар-
гоҳларида таълим олган бизнинг буюк 
боболаримиз жаҳон миқёсидаги олим-
лар қаторида ўзларига муносиб ўрин-
ларни эгаллаган бўлсалар, эндиликда 
эса, даққиюнусдан қолган, дунёдан аж-
раган бу – эски таълим тизими оддий 
маддоҳ ва жаҳолатпараст кишидан 

бўлак ҳеч  кимни  етиштирмайди. Шу-
нинг учун бизда дунёвий билим ва илм-
ларнинг тараққиёти тўхтаб қолган”. 

Ҳусанхон шу даврда хориждан ке-
ладиган татар ва турк тилларидаги 
газета, журнал ва китобларни муста-
қил мутолаа қила бошлайди. Татар 
зиёлиси билан танишиб, ундан рус ти-
лини мукаммал ўрганишга киришади. 
Москва, Петербург, Қозон ва Тошкент 
шаҳaрларида чоп этилган китобларни 
сотиб олиб, нафақат уларни ўқиш, бал-
ки айтилган мисол ва маслаҳатларни 
амалиётга татбиқ қилишга уринади. 
Физика ва кимё фанлари билан машғул 
бўлади. 

Шу ўринда, мана бу ҳолатга эътибор 
қаратсак. Ҳусанхон Ниёзов 1915 йили 
Андижондаги ота ҳовлисидан оқиб 
ўтадиган ариқ сувини тўсиб, кичик бир 
электр қурилмаси ясайди. Ариқ устига 
ўрнатилган микротурбина ҳаракати ёр-
дамида ўз қўли билан тайёрлаган ге-
нераторни ишга туширади ва унинг во-
ситасида электр лампочкасини ёқишга 
муваффақ бўлади. Ўша даврда электр 
энергияси асосан темир йўл станция-
сидагина мавжуд бўлганини ҳисобга 
олсак, маҳаллий ўзбек йигитининг мус-
тақил равишда шундай қурилма ярати-
ши ақл бовар қилмайдиган ҳодиса эди.

Техникага қизиқиши баланд Ҳусан-
хон сўнгра илк аэропланлар ҳақида 
маълумотлар билан танишиб, улар-
нинг тузилишини синчковлик билан 
ўрганади ва планер ясашга киришади. 
Дастлабки икки тажриба омадсиз ту-
гайди – ясалган планерлар ҳавога кў-
тарилганидан кўп ўтмай ерга қулайди. 
Аммо бу қулашлар уни ортга чекинтир-
майди. Тиришқоқлик ва узлуксиз изла-

нишлар натижасида ясалган учинчи 
планер Шайхонтоҳур даҳасидан ҳа-
вога муваффақиятли кўтарилиб, ўша 
пайтдаги “Воскресенский” бозорчаси 
(ҳозирги Алишер Навоий театри май-
дони) яқинигача тахминан уч чақирим 
масофани босиб ўтади. Бироқ қурилма 
тағин қулаб, воқеа кутилмаган якун то-
пади: назоратчилар Ҳусанхон Ниёзов-
ни самолётнинг кичик макетини яратиб 
учиргани учун ғайриқонуний ҳаракат ва 
дин-шариатга шак келтиришда айблаб 
қамоққа олади. Сўнг жўяли айб топол-
май, қўйиб юборишга мажбур бўлади. 

Ҳусанхон 1919 йили таҳсилни ту-
галлаб, ўқитувчилик фаолиятини бош-
лайди. Шу вақтдан 1921 йилгача “Мил-
лий иттиҳод” ташкилотига аъзо бўлиб, 
маълум муддат Андижон филиалига 
раҳбарлик қилади. Ташкилот 1922 йил-
да тор-мор этилгач, қамоққа олинади. 

Тергов ҳужжатларида эса бу воқеалар 
мутлақо бошқача талқин қилинади. 
Айблов хулосасида ўқиймиз: “Аксилин-
қилобий, миллатчи, қўзғолон кўтарувчи 
ташкилотнинг Тошкент филиали раҳ-
барларидан бири Зуҳриддин Аълам 
Матқосимов томонидан шу ташкилотга 
тортилган, марказ топшириғи билан шу 
ташкилотнинг Андижон филиалини ту-
зиш учун келади. Ташкилот раҳбарла-
ри топшириғига кўра, амалда уюшган 
ҳолда советларга қарши миллатчилик 
ишлари олиб борган, Ўзбекистонни 
СССРдан ажратиб олиш учун қурол-
ли қўзғолон тайёрлаш ва Ўзбекистон-
да буржуа-демократик давлат тузиш 
учун курашган. Андижонда турган вақ-
тида яширин миллатчи ташкилотга 7 
кишини тортган, антисовет фаолияти 
билан машғул бўлган, мамлакатнинг 
яқин орада мағлубиятга учраши ҳақида 

гаплар тарқатган, яъни ЎзССР Жиноят 
кодексининг 58-13, 66-1-моддаларида 
кўрсатилган жиноят қилган”. Бу айблов-
лар кейинги барча тергов ҳаракатлари 
учун асос қилиб олинади. 

Тергов материаллари “Миллий ит-
тиҳод” ташкилоти фош этилгач, қаҳ-
рамонимизнинг бошқа ташкилотчилар 
қатори ҳибсга олингани, қарийб ўн ой 
қамоқда сақланиб, кейин озод қилинга-
нини кўрсатади. Бироқ ҳужжатлар унинг 
қандай асосда озод қилинганига аниқ-
лик киритмайди.

Ҳусанхон Ниёзов 1924 йили дои-
мий яшаш учун Тошкентга кўчиб келиб, 
ўқитувчилик фаолиятини бошлайди. 
Кейинчалик ундан нега Андижонни 
тарк этгани сўралганда, у бу қарорга 
соғлиғи сабаб бўлганини таъкидлайди: 
“Менинг Андижондан чиқиб кетишим-
дан мақсад кейинги вақтларда ўпка 

касаллигим фаол жараёнга айланиб 
бораётгани туфайли иқлим шароит-
ларини ўзгартиришдан иборат бўл-
ганди. Шу боис, менинг касаллигимга 
мос келадиган иқлим шароитига ва 
даволаниш учун имконга муҳтож эдим. 
Тўғри, менинг Андижондан чиқиб ке-
тишим бир қатор масъул партия ва 
совет ходимларининг, шу жумладан, 
илгариги иттифоқчиларнинг қамоққа 
олинаётган пайтига тўғри келиб қол-
ганлиги учун эҳтимол сизга мени ак-
силинқилобликда айблаш учун баҳона 
бўлаётгандир”.

Буни қарангки, тергов айнан шу 
даврни унинг айблов ишидаги асосий 
бўғинга айлантиради. Кўрсатмаларда 
1927 йилгача миллатчи кучлар очиқ 
фаолиятдан воз кечиб, совет ҳокимия-
ти шароитига мослашган ҳолда яширин 
усулларга ўтгани қайд этилади. Ҳусан-

хон Ниёзов Тошкентда Илҳомжон Ис-
ломов, Саъдулла Каримов, Шорасул 
Зуннунов, Абдулҳамид Сулаймонов 
(Чўлпон) каби зиёлилар билан мун-
тазам алоқада бўлгани, улар иштиро-
кида ўтказилган йиғилишларда совет 
ҳокимиятининг муҳим сиёсий тадбир-
ларига қарши қандай йўл тутиш маса-
лалари муҳокама қилинганини баён 
қилади. Тергов талқинига кўра, ташки-
лот аввалги зарбалардан кейин тар-
қаб кетмаган, балки фаолият усулини 
ўзгартириб, 1936 йилга қадар яширин 
иш олиб борган. Иш материалларида 
яна Зуҳриддин Аълам Матқосимовнинг 
уйида ўтказилган нолегал йиғилишлар 
тилга олиниб, уларда Илҳом Исмоилов, 
Саъдулла Каримов ва Қирғизбоев иш-
тирок этгани, шу йиғинлардан бирида 
Ҳусанхон Ниёзовга Андижонда ташки-
лот фаолиятини йўлга қўйиш вазифа-
си юклатилгани ҳақидаги кўрсатмалар 
ҳам келтирилади.

Ҳолбуки, қаҳрамонимиз бу пайтда 
бор диққатини илм-фан ва маориф 
соҳасига қаратган. Ўқитувчилик қи-
либ, физика ва кимёдан дарс берган, 
дарсликлар ва терминологик луғатлар 
тайёрлаган. Узоқ йиллик фаолиятини 
муаллимликка бағишлаган. 

1938 йил 8 август куни Ҳусанхон 
Ниёзов ҳибсга олинади. Шу куниёқ ту-
зилган анкетада унинг шахси, ижти-
моий келиб чиқиши, маълумоти, оиласи 
ва аввалги фаолияти ҳақида маълумот-
лар қайд этилар экан, ўша-ўша –“Мил-
лий иттиҳод” ташкилотининг Андижон 
филиалига раҳбарлик қилгани тергов 
учун асосий айблов нуқтасига айлана-
ди. Шундан сўнг устма-уст сўроқлар, 
айблов хулосалари ва юзлаштиришлар 
бошланиб кетади. 

Кўрингки, акаси Ҳасанхоннинг уйида 
тинтув вақтида миллатчилик руҳидаги 
шеърлар ёзилган китоб топилади. Бу 
борада Ҳасанхоннинг кўрсатмасида 
диққатни тортадиган бир жиҳат бор. У 
ўша китобни фақат тинтув ўтказилаёт-
ган пайтда кўргани, унинг бу ерга қан-
дай келиб қолганини мутлақо билмас-
лигини айтган. 

Ўзбекистон ССР Олий суди 1940 
йил майида Ҳусанхон Ниёзов ишини 
кўриб, Жиноят кодексининг 58-модда-
сини қўллаган ҳолда, уни отувга ҳукм 
қилади. Табиийки, ҳукмдан норози қаҳ-
рамонимиз юқори ташкилотларга ши-
коят билан мурожаат қилади. 1940 йил 
12 декабрда Республика НКВД тергов 
бўлими ишни қараб чиқиш учун СССР 
НКВД ҳузуридаги махсус кенгашга йўл-
лайди. Ниҳоят, 1941 йил 14 ноябрда 
Ниёзов айблов хулосаси билан тани-
шади. 

Суддаги кўрсатмаларнинг энг 
 эътиборли жиҳатларидан бири тергов 
жараёни ҳақида қаҳрамонимиз айт-

ган фикрлардир: “Тергов пайтларида 
мени уриб, калтаклашганлари учун 
мен аксилинқилобий тарғибот олиш 
учун Тошкентдан Андижонга келдим, 
деб кўрсатма беришга мажбур бўл-
ганман. Менинг дадам эшон бўлган 
ва уйда унинг китоблари сақланган, 
бироқ менинг уйимдан ҳеч қандай ки-
тоб чиқмаган. Акам ҳам менга ўхшаб 
сўроқда уриб калтаклангани учун кўр-
сатма беришга мажбур бўлгандир. 
Сўнг терговда акамни отувга ҳукм 
қилишганини билдим. Унинг қайси жи-
нояти учун бундай жазо берганларига 
ҳайрон қолдим...”

1941 йил 20 ноябрда суд ҳукм қила-
ди: “Ҳусанхон Ниёзов ЎзССР Жиноят 
кодексининг 58/67-моддалари бўйича 
айбдор деб топилсин ва 10 йил озод-
ликдан маҳрум этилсин, 67-моддаси 
билан жазонинг юқори чораси – отув-
га ҳукм қилинсин. 51-модда асос қилиб 
олиниб, унга тааллуқли бўлган молу 
мулк давлат фойдасига конфискация 
қилинсин”. 

Бу иш шу билан якунланмайди. Ҳу-
санхон Ниёзов суд ҳукмидан норози 
бўлиб, юқори ташкилотларга ариза-
лар билан чиқади, терговлар қайта 
авж олади. СССР Олий суди 1942 йил 
 29 апрелда Ҳусанхон Ниёзов ишини 
қараб чиқиб, унга берилган отув ҳук-
мини бекор этиб, 10 йил қамоқ жазоси 
билан алмаштиради. Қаҳрамонимиз 
узоқ Магаданга сургун қилинади. 1947 
йили меҳнат машаққатлари остида жон 
беради.

Ҳусанхон Ниёзовнинг ўғли, марҳум 
Козимжон ака 1960 йили ЎзССР про-
курори ўринбосари Копейка номига 
ёзган хатида отаси қамоққа олингунга 
қадар Андижондаги Ворошилов номли 
ишчилар факультетида, Андижон кечки 
пединститутида физикадан ўқитувчи-
лик қилгани, Тошкентда 1922 йили фи-
зика ва кимёдан дарслик, 1926, 1929 
йили кимёдан, 1927 йили физикадан 
дарсликлар, 1931 йили рус-ўзбек, фи-
зикадан атамалар луғати китобларини 
нашр этгани, 1933 йили эса “Тупроқ ва 
ўғит” китобини нашрга тайёрлаб қўйга-
нини ёзади. 

Ноҳидхон Ниёзовнинг эслашича, 
амакиси Ҳусанхон Ниёзов Ризоий та-
халлуси билан шеърлар ҳам битган.

Олим, педагог ва муҳандис Ҳусан-
хон Ниёзовнинг шахсий кутубхонасини 
тинтув қилиш оқибатида мингдан ортиқ 
китоб олиб кетилган. Улар орасида жа-
ҳон миқёсида босилган, 60-100 томдан 
иборат энциклопедиялар, қомусий лу-
ғатлар, шунингдек, тарих, тиббиёт, фи-
зика, кимё, техника ва бошқа соҳаларга 
оид нодир китоблар йўқолган. Афсус...

Рустамбек ШАМСУТДИНОВ,
тарих фанлари доктори, 

профессор

ÐÈÇÎÈÉ ÔÎÆÈÀÑÈ
МИЛЛАТ ФИДОЙИЛАРИ

Кишан кийма, бўйин эгма,
Ки сен ҳам ҳур туғилғонсен.

Абдулҳамид ЧЎЛПОН

Муассислар: 
ЎЗБЕКИСТОН ЁЗУВЧИЛАР ЎЗБЕКИСТОН ЁЗУВЧИЛАР 

УЮШМАСИУЮШМАСИ

РЕСПУБЛИКА МАЪНАВИЯТ РЕСПУБЛИКА МАЪНАВИЯТ 
ВА МАЪРИФАТ МАРКАЗИВА МАЪРИФАТ МАРКАЗИ

ЎЗБЕКИСТОН РЕСПУБЛИКАСИ ЎЗБЕКИСТОН РЕСПУБЛИКАСИ 
ФАНЛАР АКАДЕМИЯСИФАНЛАР АКАДЕМИЯСИ

МИЛЛИЙ МАСС-МЕДИАНИМИЛЛИЙ МАСС-МЕДИАНИ
ҚЎЛЛАБ-ҚУВВАТЛАШ ҚЎЛЛАБ-ҚУВВАТЛАШ 
ВА РИВОЖЛАНТИРИШ ВА РИВОЖЛАНТИРИШ 
ЖАМОАТ ФОНДИЖАМОАТ ФОНДИ

“ШАҲИДЛАР ХОТИРАСИ” “ШАҲИДЛАР ХОТИРАСИ” 
ЖАМОАТ ФОНДИЖАМОАТ ФОНДИ

Муаллиф фикри таҳририят фикри билан 
мос келмаслиги мумкин.

Таҳририятга юборилган мақолалар 
муаллифга қайтарилмайди ва улар 

юзасидан изоҳ берилмайди.

Газета 2023 йил 26 декабрда 
Ўзбекистон Республикаси 

Президенти Администрацияси ҳузуридаги 
Ахборот ва  оммавий коммуникациялар 

агентлиги томонидан 195115 рақам 
билан рўйхатга олинган.

Бош муҳаррир:  

Иқбол МИРЗО

Масъул котиб: Шуҳрат Азизов

Навбатчи муҳаррир: 
Отабек Бакиров    

      Саҳифаловчилар: 

      Эркин Ёдгоров
      Нигора Тошева

Адади – 18 454 
Шундан:

Кирилл ёзувида –  6 877
Лотин ёзувида – 11 577

Медиа кузатувчилар – 91 497 
Буюртма: Г – 839

Ҳажми: 4 босма табоқ, А2.
Нашр кўрсаткичи – 222.
Ташкилотлар учун – 223. 

1 2 3 4 5 6

Манзилимиз: 
Тошкент шаҳри, 

Шайхонтоҳур тумани, 
Навоий кўчаси, 69-уй

Телефонлар:
Қабулхона: (71) 203-24-20

Девонхона: (97) 745-03-69
jadidgzt@mail.ru (71) 203-24-17

Jadid_gazetasi@exat.uz

“Шарқ” нашриёт-матбаа 
акциядорлик компанияси 

босмахонаси.

Босмахона манзили:
Тошкент шаҳри, 

Буюк Турон кўчаси, 41-уй.

Босишга топшириш вақти: 21:00 
Босишга топширилди: 20:30

Сотувда нархи эркин.

www.jadid.uz

ҲАЖВ

Жонон бородур метрўда Прў-Айфонга термилиб, 
Беасос хурсанд манам мазкур жононга термилиб. 

Тилпонин ойинаси магнит каби тортур мани, 
Боғли ўрдак қолганидай оби равонга термилиб. 

Не бало сеҳр айламишдир зеҳнин қути жилвосида? 
Кангулда пайкони шубҳа қоши камонга термилиб.

 Дўстларим, айб этмагайсиз, талпинди деб номаҳрама, 
Тобакай ётқай фақир эски жавонга термилиб? 

Ваҳки,  дуруст ҳамсояе йўқ,  кирди-чиқди қилсамиз, 
Хом каллада хомхаёллар бўлка нонга термилиб. 

Мунда диққат тортгим қистар жўяли гаплар отиб 
Ки, сўқим қилгай нидо сада райҳонга термилиб. 

Ҳаракатда баракат деб, бир йўталдим маънили*, 
Ҳадик ичра қотди омма ман томонга термилиб.
 
Эл била нечпул ишим, воҳ, бош кўтармас бу кишим, 
Бош кўтарса, қолғай эрди марди майдонга термилиб. 

Гўё вагон қалққан мисол, бир қадам одимладим, 
Ахир, чалпак ёғмас асло, кутсанг осмонга термилиб. 

Боқсам, тилпонда бир даюс  жилпиллаётир беҳаё, 
Ё пирай! Ўлтирғон эркан безот шайтонга термилиб! 

Билмадим, қандоқ қилиб урдим ўзимни ташқари, 
Саттор-о, қолдинг яна орқа вагонга термилиб.

Саттор СУРОБ
* нуктадон тадқиқотчи манбашунослар далолатича,
бу тарихий ғазал тождор-ковид мавсумида ёзилган бўлиши мумкин.

Òåðìèëèá

Мамлакатимиз мустақиллиги-
нинг 35 йиллигига муносиб туҳфа 
сифатида туркиялик таниқли олим 
Кемал Явуз Атаманнинг “Мен тани-

ган Ўзбекистон” китоби чоп этилди. 
Мазкур асар Республика Маъна-
вият ва маърифат маркази, “Маъ-
рифат” тарғиботчилари жамияти 
ҳамда Ижтимоий-маънавий тад-
қиқотлар институти ҳамкорлигида 
амалга оширилаётган “Маърифат 
элчилари” лойиҳаси доирасида ўз-
бек ва турк тилларида нашрга тай-
ёрланди.
Кемал Явуз Атаман ҳуқуқшунос, 

сиёсатшунос, шарқшунос олим, 
адиб ва жамоат арбоби. У глобал-
лашув, Мовароуннаҳр цивилиза-
цияси, тасаввуф, навоийшунослик, 
туркий халқлар тарихи, маданияти 
ва цивилизацияси бўйича кўплаб 
илмий тадқиқотлар муаллифи ҳи-
собланади. Олим кўп йиллардан 
буён Ўзбекистон ва Туркия ўртаси-
даги илмий-маърифий ҳамкорлик-
ни ривожлантириш, ўзбек олимла-
ри ва мутафаккирларининг илмий 
меросини турк тилига таржима қи-
лиш ва нашр этиш, қўшма илмий 
анжуманлар ҳамда маданий лойи-
ҳаларни амалга оширишда фаол 
иштирок этиб келмоқда.
Китобнинг тақдимот маросими-

да давлат ва жамоат ташкилот-
лари раҳбарлари ва вакиллари, 
олимлар, академиклар, зиёлилар, 

ёзувчи ва таржимонлар, диплома-
тик корпус вакиллари, оммавий ах-
борот воситалари ходимлари, та-
лабалар ҳамда кенг жамоатчилик 
иштирок этди.
Тадбирда сўз олган Республика 

маънавият ва маърифат маркази 

раҳбари Отабек Ҳасанов, акаде-
мик Акмал Саидов, Ўзбекистон 
Ёзувчилар уюшмаси раиси, халқ 
шоири, сенатор Сирожиддин Сай-

йид, тарих фанлари доктори, про-
фессор Жаннат Исмоилова мазкур 
ижод маҳсули нафақат Ўзбекистон 
ҳақидаги илмий-маърифий асар, 
балки хорижлик олим нигоҳида 
мамлакатимиз тарихи, маданияти 
ва замонавий тараққиётини акс 
эттирувчи муҳим илмий манба 

ҳисобланишини таъкидлаб, муал-
лифни машаққатли меҳнатлари 
самараси билан қутлади.
Асарда Президент Шавкат 

 Мирзиёев раҳбарлигида мамлака-
тимизда амалга оширилаётган кенг 
кўламли ислоҳотлар, Янги Ўзбе-
кистон тараққиёт стратегияси, ин-
сон қадрини улуғлашга қаратилган 
давлат сиёсати, ижтимоий-иқтисо-
дий янгиланишлар, халқимиз фа-
ровонлигини таъминлашга хизмат 
қилаётган ўзгаришлар ҳамда мам-
лакатнинг халқаро майдондаги ну-
фузи ҳақида холис кузатувлар ва 
илмий хулосалар таъсирчан баён 
этилган. Шунингдек, муаллифнинг 
1991 йилдан буён юртимиз бўйлаб 
амалга оширган қатор саёҳатла-
ри, турли ҳудудларда олиб борган 
илмий экспедициялари, архив ва 
манбалар асосидаги изланишла-
ри, давлат ва жамоат арбоблари, 
олимлар, зиёлилар ҳамда оддий 
инсонлар билан самимий мулоқот-
лари жамланган.
Китоб икки қисмдан иборат бў-

либ, биринчи қисмда Мовароун-
наҳр цивилизацияси, Самарқанд, 
Бухоро, Хива, Термиз ва Шаҳри-
сабз каби тарихий шаҳарларнинг 
жаҳон тамаддунидаги ўрни, буюк 
алломаларнинг бой илмий-маъ-
навий мероси, исломий маданият 
ривожига қўшган ҳиссаси, тасав-
вуф мактаблари ва туркий халқ-
лар ўртасидаги тарихий алоқалар 
кенг ёритилган бўлса, иккинчи 
қисм Янги Ўзбекистоннинг тарақ-
қиёт моделига бағишланган. Унда 
давлат бошқаруви тизимидаги 
ислоҳотлар, иқтисодий либерал-
лашув, инвестиция сиёсати, ра-
қамли трансформация, таълим ва 
илм-фан соҳасидаги ўзгаришлар, 
ёшлар сиёсати, гендер тенглиги, 
фуқаролик жамияти институтла-
рини ривожлантириш, шунингдек, 
мамлакатнинг Марказий Осиёдаги 
интеграцион жараёнлар ва глобал 
сиёсатдаги фаол иштироки илмий 
таҳлил қилинган.
Тақдимот доирасида иштирок-

чилар китобнинг илмий аҳамияти, 
унинг Ўзбекистоннинг бой тари-
хи, миллий-маънавий мероси ва 
бугунги тараққиёт йўлини хориж 

аудиториясига етказишдаги ўрни 
ҳақида фикр алмашдилар. Муал-
лифнинг Ўзбекистон ва Туркия 
ўртасидаги илмий, маданий ва гу-
манитар ҳамкорликни ривожлан-
тиришга қўшган ҳиссаси алоҳида 
эътироф этилди.

Отабек БАКИРОВ

ЎЗБЕКИСТОНни 
танимоқ бахти

Бошланиши 1-саҳифада.

Абдулла Қаҳҳорнинг “Гули бору, ме-
васи йўқ дарахт” деган таъбири айрим 
шеърларга нисбатан ҳам айтилгандек 
туюлади. Чунки бугун шеърлар сони 
кўпайгани билан уларнинг барчаси ҳам 
бадиий юксакликка эришаётгани йўқ. 
Айниқса, ижтимоий тармоқлар даврида 
ҳар куни ўнлаб шеърлар эълон қилин-
моқда. Афсуски, уларнинг кўпчилигида 
бадиий мушоҳада, образли фикр ва 
шеърий кашфиёт етишмайди. Баъзан 
ҳатто оддий имло ва услубий хатолар 
ҳам кўзга ташланади. Натижада бундай 
шеърлар тез тарқалади, аммо худди 
шундай тез унутилади.

Ҳолбуки, ҳақиқий ижод сабр ва ма-
шаққатни талаб қилади. Абдулла Ори-
пов “Онажон” шеърини ёзишдан аввал 

узоқ вақт руҳий тайёргарлик кўргани 
маълум. Абдулла Қаҳҳор эса “Бемор” 
ҳикоясини ўттиз марта қайта ишлаб, 
шундан кейингина чоп эттирган. Бу ми-
соллар устозлар сўз санъатига нақадар 
юксак масъулият билан ёндашганини 
кўрсатади. Шу боис, уларнинг асарлари 
вақт синовидан ўтиб, бугун ҳам китоб-
хонлар меҳрини қозониб келмоқда.

Бугунги шеъриятда яна бир муаммо 
– айрим муаллифларнинг клипларда 
ижро этиладиган қўшиқ учун ёзилган 
савияси паст матнларни ҳам шеър си-
фатида тақдим этаётганидир. Бундай 
асарларда кўпинча миллий руҳ, ҳайрат, 
қалбни уйғотувчи образ ва чуқур маъ-
но етишмайди. Эркин Воҳидов: “Агар 
шоир бўлсак, ўқувчиларнинг юзига қа-

раганда уялмайдиган мукаммал шоир 
бўлайлик. Халқимиз – зукко халқ, олтин 
билан миснинг фарқини билади”, деб 
бежиз айтмаган.

Алишер Навоий “Ҳайрат ул-аброр” 
достонида бадиий мезонни шундай 
белгилаган: “Ҳам яхши шаклга эга бўл-
ган, ҳам гўзал маъно асосига қурилган 
шеър – ҳақиқий шеър”дир. Бу ҳикмат-
лар бугун ҳам ўз қимматини йўқотган 
эмас. Чунки ҳақиқий шеър қалбда туғи-
лади, меҳнат билан сайқал топади ва 
вақт синовидан ўтади.

Бугун шоирлар кўп. Аммо ҳақиқий 
шеърият учун хизмат қилаётган, ўқувчи 
қалбида из қолдираётган шеърлар қан-
ча? Ана шу савол ҳар бир ижодкорни 
ўйлантириши лозим. 

Султонбой ДЕҲҚОНОВ, 
Ўзбекистон Ёзувчилар уюшмаси 

аъзоси

КУЗАТУВ

Бир вақтлар адабиётшунос олим Озод Шарафиддинов замонавий ўзбек 
шеърияти ҳақида куюниб, шундай савол қўйган эди: “Нега бугунги шеърия-
тимизда ўртамиёначилик кучайиб кетяпти? Нега бир-бирига ўхшаб кетадиган 
эгизак шеърлар сони ортиб боряпти? Нега шеърларда олам тор, ҳаёт нафаси 
заиф, китобийлик кучли?” Назаримизда, орадан йиллар ўтган бўлса-да, бу са-
воллар ҳали-ҳамон ўз аҳамиятини йўқотган эмас. Шеърнинг туғилиш ватани 
– юрак. Унда шоирнинг изтироби, дарди, ҳаёт ҳақидаги кузатувлари ва қалб 
ҳарорати мужассам бўлмаса, шеър ўқувчига таъсир қилмайди. Истеъдод би-
лан бир қаторда, ижодкорнинг кенг тафаккури, бой тасаввури ва сўзга масъу-
лиятли муносабати ҳам муҳим аҳамиятга эга. 

Шеър кўп, аммо...


